
INONA NO ATAO HOE ISLAM?
Ny Islam dia ny finoana an’Andriamanitra tokana marina ('Allah' amin'ny teny 
Arabo), sy ny fanompoana azy irery ihany, ary ny finoana an’ilay mpaminany 
Mohammad صلى الله عليه وسلم ho iraka farany.

Manodidina ny iray amin'ny olona efatra (23%) no 
Miozolomana – izany hoe mihoatra ny roa lavitrisa any 
manerana izao tontolo izao.

FINOANA SY NY FOTOPINOANA:
Miantso antsika Andriamanitra mba hino Azy amin'ny alalan'ireo fambara, 
ary napetraka ho ampahany amin'ny andraikitsika izany fahalalana izany, ary 
ampahany amin'ny fitsapana amin'ity fiainana ity. Raha tsy ny toromarika 
marina, tsy hisy fetra-pahalalana afaka hahatonga ny olona iray ho mpino.

Antsoina hoe 'Moslimina' ny mpanaraka ny Islam, ary 
mety avy amin'ny fiaviana na foko rehetra izy ireo.

Fijery mahitsy sy fahalalan-
tsaina 

Sakana sy hevi-diso momba 
ny tsy fivavahana

Fanetre-tena sy  
fahadiovam-po 

Fiavonavonana sy 
fahamboniana

Famakafakana ny antom-
pisiantsika 

Fisainana fotsiny ny amin'ny 
tontolo ara-materialy

Fahatsapana ny famantarana 
ny fisian’Andriamanitra 

fandavana ny zava-drehetra 
ho tsy misy dikany 

Antony voalohany:  
Fanombohan'ny tontolo.

Ny antony voalohany amin'ny finoana an'Andriamanitra dia mifandraika 
amin'ny fisainana momba ny niandohan'ny tontolo.

Moa ve avy amin'ny tsy fisiana? tsy misy zavatra tonga avy amin’ny tsy 
fisiana. Koa, mazava ho azy, tsia.
Moa ve namorona ny tenany? Tsia, tsy misy dikany izany. Toy ny 
filazan’ny reny iray fa izy no niteraka ny tenany.
Efa teo foana ve izy? Tsia, satria manamafy ny siansa maoderina fa tsy 
hatrizay ny tontolo, fa nanana fiandohana izy. 
Noforonina ve izy? Eny. Mino ny Silamo fa nisy zavatra ivelan'ny 
tontolo namorona azy – dia ny Andriamanitra Mpamorona.

Fa iza indray no namorona an'Andriamanitra? 
Tsy noforonina ilay Andriamanitra, fa Izy no voalohany tsy nisy talohany, 
ary farany tsy misy aoriany. Tsy tahaka ny tontolo sy ny zavaboary hafa.

Ahoana no nahatongavan'ny tontolo tany amin'ny fisiana?

Ny antony faharoa: 
Ny firindran'ny tontolo 

Antony tsotra iray hafa hinoana an’Andriamanitra ny mandinika ny firindran'ny 
tontolo amin'ny lojika manaraka ireto:
1. Ny zavatra rehetra voalamina dia manambara fisian'ny fahalalana. 
2. Ny rafi-masoadrontsika dia tena voarindra, voafehy amin'ny lalàna sy 

lamina sarotra. 
3. Ny firindrana ao amin'ny tontolontsika dia manambara ny 

fahalalan'ilay mpahary!
Maro amin'ny endriky ny tontolo no manambara mazava fa natao ho fanohanana 
ny fiainana izy ireny. Raha tsy nitovy kely fotsiny ny refin’izy ireo dia tsy nisy ny 
fiainana. Ohatra amin'izany:

Ny sosona 
ozôna

Ny 
hatevin’ny 

vongan-tany

Ny tahan'ny 
oksizena ao 

amin'ny rivotra

Ny halavirana 
amin'ny 

masoandro

Ny haben'ny 
masoandro, ny tany 

ary ny volana

Azo eritreretina ve fa nipoitra tamin'ny kisendrasendra ny tontolo midadasika 
sy sarotra tsy misy fandrindrana na fikarakarana?
Tokony ho marihina fa ny finoana Islam dia manohana ny fikarohana siantifika 
sy ny fisaintsainana. Manampy ny siansa amin'ny fahitana ireo famantarana 
hita maso izay noforonin'Andriamanitra tao amin'ny famoronany, izay 
mampitombo ny fahatsiarovan-tenan'ny olona momba ny herin'Andriamanitra 
sy ny fahendreny.

Ny antony fahatelo:  
Ny fanambarana - ny Korany. 

Ny Korany dia porofo matanjaka amin'ny fisian'Andriamanitra, satria tsy misy 
afaka mitovy amin'ny fomba Fanehoan-keviny, ny fahendreny, ny torolàlany, ny 
fahaiza-miteny ary ny fomba miavaka amin'ny fifandraisana amin'ny mpamaky.
• Tsy misy hadisoana na fifanoherana
• Famaritana marina sy mazava momba an'Andriamanitra
• Ny hatsaran'ny teny Arabo amin'ny haavony ambony
• Nomena hafatra I Mpaminany Mohammed S.A.W, izay tsy mahay 

mamaky sy manoratra
• Voatahiry - Tsy niova nandritra 1400 taona mahery.
• Fahalalana lalina momba ny fitondran-tenan’ny olombelona.
• Notazonin'ny olona an-tapitrisany tsianjery ao an-tsainy 
• Misy fahalalana momba ny siansa izay tsy fantatry ny olona tamin'izany 

fotoana izany.

Hoy Andriamanitra:  
Ary ao amin'ny tany misy famantarana ho an'ny mino, 
ary ao anatinareo koa; moa tsy mba mahita ve ianareo?

Korany 51:20-21

Ny iray amin'ireo hatsaran'ny finoana Silamo lehibe indrindra dia ny 
finoana feno tanteraka, ny hery, ary ny maha-irery an'Andriamanitra tsy 
misy marimaritra iraisana.
• Andriamanitra iray, tsy misy miampy, tsy misy mpiara-

miombonantoka, tsy manana zanaka.
• Andriamanitra ilay be voninahitra no mendrika tompoina - 

mivantana sy manokana, tsy misy mpanelanelana.
• Andriamanitra tonga lafatra, tsy misy tsy fahalavorary na 

fahalemena.
• Andriamanitra mpamindra fo – mahalala izy fa tsy tonga lafatra 

isika ary manao fahotana, nefa ny lakile dia ny manaiky hatrany ny 
hadisoantsika sy mangataka famelan-keloka amin'ny fo marina.

• Tsy mitoetra ao amin’ny zavaboariny Andriamanitra, ary tsy 
misy mpiara-miombonantoka aminy amin'ny toetra maha-
Andriamanitra azy.

Rehefa miezaka mahatakatra ny hevitra momba an'Andriamanitra ao amin'ny 
Silamo, zava-dehibe ny miresaka momba ny toeran'i Jesosy fiadanana anie 
ho azy, noho ny fisavoritahana sy ny filazana matetika momba ny natiorany.
Mino ny Silamo fa i Jesosy fiadanana anie ho azy dia mpaminany sy iraka 
avy amin'Andriamanitra, nefa ny Miozolomana tsy mivavaka aminy - satria 
ny fanompoana dia ho an'Andriamanitra irery ihany, izay namorona an'i 
Jesosy sy izay rehetra misy. Noho izany, ny finoana fa i Jesosy fiadanana ho 
azy dia Andriamanitra, na Zanak'Andriamanitra, na ampahany amin'ny 
Trinite, dia mifanohitra tanteraka amin'ny fampianarana mazava momba 
an'Andriamanitra ao amin'ny Silamo.

Raha Andriamanitra i Jesosy, amin'iza izy no nivavaka?
Misy ohatra maro ao amin'ny fampianarana kristiana izay i Jesosy miteny 
sy manao fihetsika toy ny hoe Andriamanitra dia zavaboary (na vatana) 
misaraka aminy; ohatra, nivavaka tamin'Andriamanitra i Jesosy.
Ahoana no ahatonga an'Andriamanitra ho tonga lafatra sy tsy lavorary? 
Teraka i Jesosy, nihinana, natory, ary voafetra ny fahalalany – ary ireo rehetra 
ireo dia toetra izay tsy mety ho an'Andriamanitra.
Andriamanitra dia tongalafatra tanteraka, raha ny olona kosa mifanohitra 
amin’izany – tsy feno ary mora malemy. 

Inona tokoa moa no dikan’ny hoe " Zanak’Andriamanitra"? 
Hita fa ny teny hoe "Zanak’Andriamanitra" dia ampiasaina ara-panoharana 
amin’ny teny taloha ho an’ny olona "marina" ary betsaka izy ireo, fa tsy voafetra 
amin’i jososy ihany. Andriamanitra dia madio tanteraka tsy ahitana zanaka 
ara-nofo na ara-tantara.

Raha Andriamanitra mahavita zavatra rehetra, nahoana izy no tsy 
afaka ho olombelona? 

Mitahiry hatrany ny toetra tonga lafatra i Andriamanitra ary tsy manao 
na inona na inona mifanohitra amin'ny fahalavorariany na manimba 
izany. Araka ny famaritana, ny "Andriamanitra" dia tsy manao asa tsy 
maha andriamanitra. Noho izany, raha lasa olombelona i Andriamanitra 
ary mandray toetran'olombelona, dia tsy ho Andriamanitra intsony izy 
aorian'izay.

Andriamanitra nandefa ireo mpaminany tamin'ny vahoaka rehetra nandritra 
ny fotoana rehetra miaraka amin'ny hafatra lehibe iray ihany – ny hivavaka 
amin’Andriamanitra tokana. Na dia tia sy manaja ny mpaminany rehetra 
aza ny Miozolomana, dia tsy mivavaka amin’izy ireo na manome azy ireo 
toetr’Andriamanitra, satria an’Andriamanitra irery ny maha-Andriamanitra 
azy.

NY TANJON'NY FIAINANA
Tsy noforonin'Andriamanitra hendry isika mba hivezivezy tsy misy tanjona 
na hifaly fotsiny amin'ny filàna sy faniriana fototra fotsiny. Fa manana tanjona 
ambony kokoa isika - ny mino an'Andriamanitra sy ny manompo Azy irery, 
ary ny miaina araka ny lalànany. Ary io hitsindalana io no fototry ny fiainana 
feno fahasambarana sy fahombiazana amin'ny lafiny rehetra.
Anisany fahendren'Andriamanitra tsy manam-petra, dia namorona antsika 
Izy ary nanome antsika fahafahana hahafantatra Azy, hiaina ny fiainantsika, 
ary hanao ny safidin'ny tenantsika manokana.
Ny Islam dia fomba fiaina feno, mampianatra ny Miozolomana ny 
fifandanjana, ny fitsipi-pitondran-tena, ary ny toe-tsaina tsara eo amin'ny 
fiaraha-monina. Ny hevitra momba ny fanompoam-pivavahana ao amin'ny 
Islam dia tsy voafetra amin'ny vavaka sy ny fangataham-pahasoavana 
amin'Andriamanitra ihany, fa hevitra feno izay ahitana ny asa rehetra 
mahafaly an'Andriamanitra. Anisan'ny ohatra amin'izany ireto:

• Fitadiavam-bola aradalana

• Miady amin'ny tsy rariny

• Fiahina ny kamboty

• Fiahina ny tontolo iainana

• Faharetana sy fanetren-tena

• Fampandrosoana ny fiaraha-
monina

• Fanajana ny ray aman-dreny

• Fijoroana ho amin'ny rariny

• Fanaovana soa amin'ny 
mpifanolo-bodirindrina

• Fatahorana 
an'Andriamanitra

• Fikarakarana ny 
fianakaviana

• Fitenenana ny marina.

Mitaky fikasana madio ho fanomezana fahafaham-po an’Andriamanitra ny 
asa fivavahana, ary tsy maintsy tanterahina ara-dalàna araka ny torolalana 
Islamika izy ireo.

Marobe amin'ireo mpaminany sy ireo iraka toy ny: 
Adama, Nôa, Abrahama, Mosesy, jesosy,  

ary Mohammad ankoatr’izy ireo, fiarahabana sy 
fiadanana ho azy rehetra.

dia manamafy ny foto-kevitry ny maha tokana 
an’Andriamanitra, mandà ny andriamanitra maro sy 

ny finoanoampoana izy ireo,nazavain’izy ireo ny fomba 
fanompoana an'Andriamanitra, fitaratra amin'ny fahalemem-

panahy sy ny toetra tsara izy ireo, milaza ny paradisa ho valisoa 
noho ny fankatoavana izy ireo, ary mampitandrina amin'ny 

afobe ho sazy noho ny fandavana.

MALAGASY

INONA NO LAZAIN'NY SILAMO 
MOMBA NY VEHIVAVY: 

Mahazo ny hajany ambony indrindra ao amin'ny Silamo ny vehivavy. Tokony 
karakaraina am-pitiavana,sy amim-boninahitra ary am-panajana izy ireo. Izy 
ireo dia mitovy amin'ny lehilahy ary tsy azo ovaina io zava-misy io amin'ny 
fanararaotana na fanerena.
Fampihorohoroana: raran’ny finoana Islamo ny fanenjehana ireo tsy manan-tsiny 
na inona na inona finoany, ary ny ady ao amin'ny Islamo dia ekena ihany ho 
amin'ny tanjona avo sy ara-dalàna, ho fiarovana ny fiarahamonina, hisorohana 
ny fiparitahan'ny fahotana, ary fampanjakana ny rariny.
Sakafo halal: Ny sakafo halal dia ireo sakafo azon'ny Miozolomana hanina, 
ao anatin'izany ny hena sy ny akoho, izay tsy maintsy vonoina amin'ny fomba 
malefaka, mampihena ny fijaliany, ary tsy maintsy anaovana fiantsoana ny 
anaran'Andriamanitra mandritra ny fanapahana.
Fivoarana: Namoronan'Andriamanitra ny olombelona voalohany, Adama 
(A.S), tamin'ny endriny farany, fa tsy nandroso tsikelikely avy tamin'ny gidro 
izy. Tsy azo atao ny manamarina na mandà izany mivantana amin'ny siansa 
satria zava-nitranga ara-tantara tokana izany (fahagagana), ka noho izany tsy 
tafiditra anatin'ny sehatry ny fikarohana siantifika azo tsapain-tanana.

Ny fifandanjana eo 
amin'ny fanantenana 
amin'ny famindram-

pon'Andriamanitra sy ny 
tahotra ny sazy avy aminy.

Manana tanjona 
tsara sy mendrika 

aho.

Raha misy tsara mitranga, 
dia mankasitraka aho. Raha 

misy ratsy mitranga, dia 
mitraka foana.

Mametraka ny fitokisako 
eo ampelatanan’ 

Andriamanitra aho - tsy 
misy zavatra mitranga afa-

tsy amin'ny sitrapony.
Ity fiainana ity 

dia fitsapana, ary 
Andriamanitra dia 
mahita ny zavatra 

rehetra ataoko.

Ny soa rehetra 
ananako dia avy 

amin'Andriamanitra.

Mifantoka amin'izay 
azoko fehezina aho, ary 
miezaka ny faran'izay 

vitako aorian'izay.
Manana fanantenana sy 
fifantohana marina ho 

an'ny tsy Miozolomana aho 
mba homen’Andriamanitra 

hitsindalana izy ireo.

Hiverina 
amin'Andriamanitra 
aho ary ho tsaraina 
amin’ny asa rehetra 

izay vitako.Ny fijerin'ny 
Miozolomana ny 

fiainana

MPAMINANY 
MOHA M M A D 
fiadanana sy fitahiana anie ho azy

Tokony ho fantatrao ity lehilahy ity!

Fantaro ny fototra lehibe amin'ny tantaram-piainan'i 
Mohammad (S.A.W.)

IZA I MOHAMMAD, 
FIADANANA ANIE HO AZY?
Mino ny Miozolomana fa i Mpaminany 
Mohammad, fiadanana anie ho 
azy, no rohy farany amin'ny 
andian'ireo mpaminany maro 
izay nalefan'Andriamanitra mba 
hiantso ny olona hanompo 
an'Andriamanitra tokana, ary 
ahitana mpaminany maro hafa 
ao anatin'iizany rohy izany ,toy 
ny Adama, Noa, Abrahama, 
Ismaela, Isaka, Jakoba, Josefa, 
Mosesy, Davida, Solomona ary 
Jesoa, fiadanana anie ho azy rehetra.
Ary araka ny finoan'ny Miozolomana, 
I Mosesy, fiarahabana anie ho azy, dia nomena 
ny Torah (ilay hafatra masina tsy mbola niharan’ny fanovana nalefa 
tamin'i Mosesy) ary i Jesosy, fiarahabana anie ho azy, dia nomena ny 
Evanjely (ilay hafatra masina tsy mbola niharan’ny fanovana nalefa 
tamin'i Jesosy), toy izany koa i Mpaminany Mohammad, fiarahabana 
anie ho azy, dia nomena ny Korany mba hampahafantatra ny olona 
izay nampidinina taminy, mba hahafahan'izy ireo mitandrina.
Nisy nanontany ny Renin'ny Mpino Aisha (R.A) momba ny fomba-
mpiainan’ny Mpaminany (fiadanana anie ho azy), dia namaly izy 
hoe: Ny toetrany dia “Korany”, midika izany fa izy no nampiseho 
ny fampianaran'ny Korany tamin'ny fiainany andavanandro, 
ary hohazavaina eto ambany ny fomba nanovàn'ny Mpaminany 
(fiadanana anie ho azy) ireo fampianarana masina ao amin'ny korany 
ho lasa asa mendrika sy feno hatsaram-panahy.

MPAMINANY FENO 
FAMINDRAM-PO
Ny Mpaminany (saw) dia tsy niantso ny 
olona hivavaka sy hifady hanina ary hanao 
fiantrana fotsiny, fa nampianatra azy ireo koa 
fa ny finoan’ny olona iray an’Andriamanitra 
dia tokony hisy fiantraikany amin’ny 
toetran’olona iray manoloana ny hafa. Hoy 
ny Mpaminany (saw) : "Ny tsara indrindra 
aminareo dia izay tsara toetra" (Al-Bukhari 
6035).
Ary mifameno ireo tenin’ny Mpaminany izay maneho ny 
fifandraisan’ny finoana sy ny asa, anisan’izany, ohatra, ny teniny hoe: 

“Tena manana ohatra 
fakan-tahaka tsara 

tokoa ianareo amin’ny 
Irak’Andriamanitra, ho an’izay 
manantena an’Andriamanitra 

sy ny andro farany, ary 
mahatsiaro an’Andriamanitra 

mandrakariva”
Korany 33:21

"Tsy nandefa anao 
afa-tsy ho indra fo ho 
an’izao tontolo izao 

izahay" 
Korany 21:107

“Izay mino an’Andriamanitra sy ny andro farany dia tsy tokony hanao 
ratsy ny mpifanolobodirindrina aminy, ary izay mino an’Andriamanitra 
sy ny andro farany dia tokony hanome haja ny vahiny, ary izay mino 
an’Andriamanitra sy ny andro farany dia tokony hiteny ny tsara hatrany 
na hangina”. Al-Bukhari (6018)
Ilay iraka farany (S.A.W) dia nampianatra ny olombelona mba 
hifampiantsa sy hifanaja,hoy izy: “ izay tsy mamindra fo dia tsy mba 
hamindra fo”. Al bokhari (5997)
Voalaza amin’ny tatitra iray hafa fa nangataka tamin’ny Mpaminany ny 
sasany tamin’ireo mpanaradia azy mba hangataka amin’Andriamanitra ny 
handatsaka  sazy amin’ireo mpanompo sampy, ka namaly izy hoe: “Tsy 
nirahina hanozona aho fa nirahina ho famindram-po”. silamo (2599) 

FAMELANA
Ny Mpaminany no olona tena mpamelana 
heloka sy tsara fo indrindra; raha misy 
manao ratsy azy dia mamela izany. Ary 
rehefa mitombo ny fanaratsiana atao 
azy, dia mitombo koa ny faharetany. Izy 
dia fatra-pamela heloka sy fandeferana, 
indrindra rehefa azy ny fahefana.
Mp amela  he loka  mandra kar iva 
ny Mpaminany. Tsy nisy herisetra na 
fanelingelenana, na lehibe toy inona aza, 
izay nihoatra ny famelany. Izy no ohatra tsara indrindra amin’ny 
famelan-keloka sy ny fandeferana, mifanaraka tanteraka amin’ny 
tenin’Andriamanitra Tsitoha manao hoe::
Miteny Allah: Raiso ny famelana, ary mampirisiha ny olona amin’ny 
tsara, ka halaviro ireo olona minia tsy mahalala (an’Andriamanitra) 
Al anraf 199

NY FITOVIANA
Amin'ny hadith manaraka, mampianatra 
ny olona rehetra ny Mpaminany 
(S.A.W), ny fomba itovizan'ny olona eo 
imason'Andriamanitra
Milaza I mpaminany( s.a.w): Ny rainareo 
dia i Adama, ary i Adama avy amin'ny 
tany, tsy misy maha ambony ny Arabo 
manoloana ireo tsy Arabo, na ny mainty 
manoloana ny mena, afa-tsy amin'ny  
fahatahorana an'Andriamanitra.  
Ary mbola milaza I mpaminany (s.a.w): 
Tsy mijery ny endrikareo na ny fanananareo Andriamanitra, fa mijery 
ny fonareo sy ny asa ataonareo Izy" Moslim (2564)

“Fa aoka izy 
ireo hamela 

heloka sy handefitra. 
Tsy tianareo va ny 

hamelan’Andriamanitra 
heloka anareo” 

Korany 24:22

"Ny mendrika 
indrindra aminareo 

imason'Andriamanitra 
dia ireo tena matahotra 

Azy indrindra" 
Korany 49:13

Voalaza fa ny iray tamin'ireo mpanaradia ny Mpaminany (s.a.w) dia 
niantso ny mpanaradia iray hafa tamin'ny fomba tsy mendrika hoe: 
"o Ry zanaky ny mainty!" Tezitra ny Mpaminany (s.a.w) ka niteny 
hoe: "Nampitaha azy tamin'ny reniny ve ianao, olona tsy mahalala 
tokoa ianao."

FANDEFERANA
Voalaza  fa anisany toetrin’ny mpaminany 
ny “Tsy mamaly ratsy ny ratsy, fa 
mamela sy mandefitra izy” (Al-
Bukhari 4838). Toy izany koa ireo 
fahavalozana sy herisetra rehetra 
natao taminy dia nozakainy avokoa.
Voarakitra amin’ny loharano 
islamika fa maro ny tranga-njavatra 
niseho sy niainan’ny mpaminany 
(s.a.w) ka namelany ireo izay nanao 
ratsy taminy.
Ary nampianatra ny olona ny faharetana 
rehefa miatrika ny sarotra sy fahoriana izy, ka hoy izy nanoro hevitra 
ny iray amin'ireo mpanaradia azy hoe: “Tsy ilay olona matanjaka 
no atao hoe mahery, fa ilay mahay mifehy ny tenany rehefa tezitra.” 
(Bokhari 6114))
Ny faharetana sy ny fandeferana dia tsy midika hoe tsy maintsy 
milefitra ny Miozolomana na tsy miaro ny tenany raha misy manafika 
azy, fa hoy ny Mpaminany (s.a.w): “Aza maniry hihaona amin’ny 
fahavalonao, fa mangataha amin’Andriamanitra ny fahatoniana; 
ary rehefa mihaona amin’izy ireo ianareo dia manana faharetana.” 
(Al-Bukhari) 2966

NY FAHATSORAM-
PANAHY
Tezitra ny iray tamin’ireo vadin’ny 
Mpaminany rehefa nisy nanevateva 
azy. Nanoro hevitra azy ny 
Mpaminany, nanao hoe: "Ento 
mora ihany ry Aisha fa malemy 
fanahy Andriamanitra ary tia 
fahalemem-panahy amin'ny 
zavatra rehetra." 
(Al-Bukhari 6024)
Hoy i Mpaminany: “Tsy misy 
hatsaram-panahy hita amin’ny zavatra 
iray afa-tsy manome endrika tsara azy, ary tsy 
esorina amin’ny zavatra iray afa-tsy manimba azy”. moslim (2594)

“Noho ny famindram-
pon'Andriamanitra no 

nampalefaka anao tamin’izy 
ireo, ary raha nasiaka sy 

henjana fo ianao, dia nisitaka 
teo  aminao izy ireo” 

Korany 3:159

“Tsy mitovy ny asa 
soa sy ny asa ratsy. Koa 

tohero amin’ny tsara kokoa 
ny ratsy, dia indro fa lasa 

namanao mahafatrapo ilay 
nifankahala taminao” 

Korany 41:34

FANETRE-TENA
Ny Mpaminany dia tsy nanao izay 
hanomezam-boninahitra azy; 
mipetraka eo amin'ny toerana 
izay nahatongavany ihany izy, 
tsy nanao fitafiana manokana 
i z ay  h an av a h an a  a z y 
amin'ny hafa izy, fahazarany 
ny mitakosoka amin'ny 
mahantra sy ireo sahirana, 
miara mipetraka amin’ireo 
zokiolona izy,ary manampy ny 
vehivavy mitondra tena ary saika 
tsy fantan’ireo olona tsy mahalala 
azy izy rehefa afovoan’olona maro.
Milaza I mpaminany (s.a.w): Nambaran'Andriamanitra amiko fa 
tokony hanetry tena ianareo ka tsy hisy hirehareha amin'ny namany, 
ary tsy hisy hampahory ny namany. Abou daoud (4895)
Anisany porofo maneho ny fanetren-tenany ny fahatahorany ny 
hotompoina ankoatran’Andriamanitra,ka hoy izy:
"Aza manandratra ahy loatra tahaka ny nanandratan’iero 
Kristiana an'i Jesosy, zanak'i Maria. Mpanompo ihany aho, koa 
lazao hoe: 'Ilay mpanompon'Andriamanitra sy iraka avy Aminy'" 
(Al-Bukhari).3445

NY VADY MODELY
Hoy ny Renin'ny Mpino Aisha (R.A): 
"i Mpaminany dia nanampy tamin'ny 
r a h a r a h a  t a o  a n - t r a n o n y, 
nanamboatra ny f itaf iany, 
nanamboatra ny kirarony, ary 
niasa tao an-tranony tahaka ny 
fiasan’ny tsirairay aminareo ao 
an-tranony." 
Ahmad (25341)
Tsy vitan’ny hoe tsara fanahy 
tamin’ny fianakaviany ihany i 
Mpaminany (s.a.w), fa nanentana ireo 
mpiara-dia aminy koa izy mba hanaraka 
ny ohatra nasehony sy hanahaka azy,nilaza izy hoe:
“Ny mpino feno finoana indrindra dia ireo izay tsara toetra sy tsara 
fanahy amin’ny fianakaviany.” 
Ahmad (24204)

Fa Ireo mpanompon’Ilay 
be Fiantrana, dia izay 

mandeha amim-panetrentena 
eny ambonin’ny tany, ary raha 
miteny amin’izy ireo ny bado, 

dia mamaly izy ireo hoe: 
“Fiadanana anie”

Korany 25:63

Ary aoka ianareo 
hifanerasera 

amin’izy ireo am-
pahamendrehana. 

Korany 4:19

MODELY TSARA
Ireo voalaza etsy ambony dia topimaso fotsiny 
momba ny fiainan’ny Mpaminany (S.A.W). 
Mety ho gaga ny sasany amin'ireo fihetsika ireo 
izay mampiseho fitiavana sy famindram-po, 
indrindra ireo izay namorona ny hevitra momba 
ny finoana Silamo amin'ny alalan'ny fanaratsiana 
ataon'ny haino aman-jery momba izany.
Anisany Zava-dehibe raha te-hahatakatra ny finoana silamo isika dia 
mitodika mivantana any amin'ny loharano niaviany: ny Korany ary 
teny sy ny fihetsiky ny Mpaminany Mohammad (s.a.w). Tsy rariny raha 
ny fahadisoan’ny mpino silamo sasany no itsarana ny finoana Islam.

Inona lazain’ireo tsy silamo momba ny Mpaminany (s.a.w)
Milaza i Mahatma Gandhi, mpitarika ara-politika sy lehibe ara-panahy 
tamin'ny hetsiky ny fahaleovantenan'i India:

"Ny fahamatoran'ny Mpaminany miaraka amin'ny 
fahamendrehany sy ny fahamarinany amin'ny teny nataony, ny 
fanoloran-tenany sy ny fahadiovampony  amin'ny namany sy ny 
mpanara-dia azy, ary ny herim-pony miaraka amin'ny fitokisany 

tanteraka amin'ny Tompon'Andriamanitra sy ireo hafatra izay 
nentiny. Ireo toetra ireo no nanokatra ny lalana, nandresy ny 

fahasarotana, fa tsy ny sabatra."
Ary nilaza ny mpanoratra Britanika George Bernard Shaw hoe: 

"Tena ilain'izao tontolo izao amin'izao fotoana izao ny lehilahy 
tahaka an'i Mohammed hahavaha ny olany, ny mpitondra 

fivavahana tamin'ny taonjato Moyen Âge, noho ny tsy fahalalana 
na ny fankahalana, dia namorona sary maizina momba ny finoana 

nentin'i Mohammed, izy ireo dia nihevitra azy ho fahavalo ho 
an'ny Kristianisma, saingy rehefa nijery momba ity lehilahy ity 

aho dia nahita azy ho fahagagana lehibe, ary tonga tao antsaiko 
ny hoe tsy fahavalon'ny Kristianisma izy, fa tokony ho antsoina 
hoe mpamonjy ny olombelona, ary amin'ny fomba fijeriko, raha 
izy no mitantana izao tontolo izao amin'izao fotoana izao, dia 

hahavita hamaha ireo olantsika amin'ny fomba hitondra fiadanana 
sy fahasambarana izay irian'ny olombelona. Raha lehilahy iray 
tahaka an'i Mohammad no mitantana ity tontolo Eoropeana ity 
dia hanasitrana ny aretina rehetra hita ao aminy, sady tokony ho 

antsoina hoe mpamonjy ny olombelona izy.

“Hamafisina, 
fa ianao dia 

ambony toetra 
tokoa.” 

Korany 68:4

JESOA KRISTY,  
ZANAK'I MARIA: 

IRAK'ANDRIAMANITRA

Ny mpino silamo dia tia an'i Jesosy 
Kristy, fiadanana anie ho azy.

Ianaro ny fototry ny finoana



CONTENTS
1

I Jesosy Kristy,fiadanana anie ho aminy, dia olona tian’ny olona an-
tapitrisany eran-tany. Na izany aza, be dia be ny fisafotofotoana sy ny 
tsy mazava mahakasika ny toetra lehibe izay ananany . Ny Silamo sy 
ny Kristiana dia mitana an'i Jesoa Kristy ho amin'ny voninahitra sy ny 
fanajana fa tsy mitovy ny filazalazana sy ny famaritana azy tahaka ny 
fifahasamihafan’ny lanitra sy ny tany!
Ity boky kely ity dia mikendry ny hanazava mahakasika an'i Jesosy Kristy 
ny hoe: Andriamanitra ve izy? Sa irak'Andriamanitra? Ary iza moa Jesosy 
Kristy, fiadanana anie ho azy?

KRISTY AMIN'NY  
MAHA-ANDRIAMANITRA AZY

Ny ankamaroan’ny Kristianina dia milaza fa i Kristy dia Andriamanitra 
na ampahany amin’ny Trinite, ary Andriamanitra tonga nofo araka ny 
endriny teto an-tany, naka ny endrik’olombelona. Kanefa, araka ny Baiboly 
kristiana, dia teraka i Kristy, nihinana, nisotro, nivavaka, ary voafetra ny 
fahalalany; tsy fantany ny zavatra rehetra. Tsy misy amin’ireo toetra ireo no 
mendrika an’Andriamanitra, satria manana ny toetran’ny fahatanterahana sy 
ny fahamboniana ny Tompo Tsitoha. Mifanohitra amin'izany kosa ny olona, 
Noforonina miaraka amin'ny tsy fahampiana. Ahoana no hifamenoan'ireo 
mifanohitra roa ireo amin'ny fotoana iray?!
Ny finoana silamo dia mampianatra antsika fa Andriamanitra Tsitoha 
dia manana toetra tonga lafatra mandrakariva. Ny fiheverana fa tonga 
olombelona Andriamanitra dia midika fa Andriamanitra dia,nipoitra 
(tamin'ny fotoana voafaritra), tsy lavorary sy manana tsy fahampiana izany- 
Andriamanitra dia ambony lavitra noho izany. Tokony hanontany tena ny 
Kristianina iray hoe: Moa ve ianao mino an’Andriamanitra izay avy zaza 
malemy sy tsy afa-manoatra teo aloha, na olombelona tsy afaka mivelona 
raha tsy mihinana, misotro, na matory? Dia izy ve ilay Andriamanitra lehibe 
voalaza ao amin'ny Testamenta Taloha? Tsia mazava ho azy.
Mety hisy hanontany hoe: "Raha mahay ny zava-drehetra Andriamanitra, 
nahoana no tsy ho tonga olombelona?
Raha ny famaritana azy, Andriamanitra dia tsy manao tahaka ny zavaboary, 
ary tsy mitovy amin’ny zavaboary amin’ny asany na ny toetrany. Tsy manana 
afa-tsy ny fahalavorariana tanteraka izy ary tsy misy afa-tsy ny toetra maha-
lehibe. Raha lasa iray amin’ireo zavaboariny Andriamanitra na manana 
ny toetrany, dia tsy maintsy hitsahatra tsy ho Andriamanitra intsony Izy.
Misy andininy sasany ao amin'ny Baibolin’ny Kristianina izay azo adika 
diso hanehoana ny maha-Andriamanitra an'i Kristy amin'ny fomba iray na 
amin'ny fomba hafa. Saingy rehefa dinihina tsara ireo andininy ao amin'ny 
Baiboly, dia hita fa manondro mivantana, mazava ary miverimberina fa 
olombelona i Kristy, iraka avy amin'Andriamanitra, ary tsy misy hafa 
ankoatr’izany. Ny Baiboly dia mirakitra andinin-teny maro izay itenenan’i 
Kristy sy ataony fa hoe miavaka tanteraka amin’Andriamanitra izy, 
anisan’izany ireto manaraka ireto
• Niankohoka nivavaka” i Kristy (Matio 26:39). Raha Andriamanitra 

i Kristy, azo heverina ve fa hiankohoka ambany ny tarehiny?! Ary 
niankohoka tamin’iza io Andriamanitra io?!

• Kristy dia voalaza ao amin'ny Baiboly kristiana ho mpaminany (Matio 
21:10-11), koa ahoana no maha-Andriamanitra an'i Kristy, izay lazaina 
fa irak'Andriamanitra?!

• Hoy i Kristy, ho azy anie ny fiadanana “satria mankany amin’ny Ray 
Aho; fa ny Ray dia lehibe noho Izaho.” Jaona 14:28

• Hoy i Kristy, ho azy anie ny fiadanana: “Miakatra ho any amin'ny Raiko sy 
ny Rainareo Aho, ary ho any amin'Andriamanitro sy Andriamanitrareo” 
Jaona 20:17. Raha Andriamanitra i Kristy, nahoana izy no milaza hoe: 
“Raiko sy Rainareo, Andriamanitro sy Andriamanitrareo”? Ary iza ilay 
hiakatra ho any aminy?

Raha Andriamanitra i Kristy, dia ho nilaza mazava tsara ny olona hivavaka 
aminy ary nanome toromarika mazava ny amin’izy ireo mba hanompo azy, 
Ary ho nanamarina izany ireo andininy ao amin'ny Soratra Masina, ka lasa 
isan'ireo andininy mazava tsara amin'ity lohahevitra ity izany. Tsy nandidy 
na iza na iza hivavaka aminy anefa izy, Ary tsy nanaiky ny hilazana azy 
ho andriamanitra na Tompo.. Hoy kosa izy: “Koa foana ny ivavahan'ireo 
amiko” Matio 15-9

“ZANAK’ANDRIAMANITRA”
Milaza ny ankamaroan’ny Kristianina fa zanak’Andriamanitra i Kristy, 
nefa inona no dikan’izany? Andriamanitra dia be voninahitra lavitra ka 
tsy mila zanaka.Ny olombelona dia miteraka olombelona, ary toy izany 
koa ny zavaboary hafa, nefa inona no dikan’ny 
hoe manan-janaka Andriamanitra?
Raha tokony handika an’io teny io ara-
bakiteny isika, dia hitantsika fa ny 
teny hoe “Zanak’Andriamanitra” 
dia ampiasaina amin’ny oha-
pitenenana ao amin’ny Baiboly 
tranaina mba hilazana ny 
“mpanompo tsara”. Io teny io no 
nilazana an’i Davida sy Solomona 
ary Jakoba, fa tsy Kristy ihany! Izao 
no voasoratra ao amin’ny Baiboly: 
“Israely no lahimatoako.” (Eksodosy 
4:22).
Raha ny marina, ny teny hoe “zanaka” 
dia milaza ankolaka ny lehilahy mpanompo 
marin’Andriamanitra sy mpanompovavin’Andriamanitra rehetra, araka 
ny voalazan’ny Baiboly hoe: “Izay rehetra tarihin’ny Fanahin’Andriamanitra 
dia zanakalahy sy zanakavavin’Andriamanitra.” (Romana 14:8).

"NY RAY SY ZANAKA"
Toy izany koa, ny teny hoe “Ray” dia tsy tokony horaisina ara-bakiteny. 
Nampiasaina izy io mba hilazana fa Andriamanitra no Mpamorona sy 
Mpanome ny zava-drehetra. Misy andinin-teny maro manohana ny 
fampiasana ny teny hoe “Ray” dia natao amin'ny teny fanoharana .Ohatra, 
amin’izany “Andriamanitra iray sy Rain’izy rehetra”  (Efesiana 4:6).
Fanampin’izany, dia niantso azy hoe “Tompo” ny mpianatr’i Kristy, teny 
ampiasaina amin’ny fiteny tany am-boalohany ao amin’ny Baiboly mba 
hilazana an’Andriamanitra sy ny olona ambony. Ao amin’ny Testamenta 
Vaovao amin’ny teny grika, ohatra, ny teny hoe “kyrios” dia ampiasaina 
mba hilazana hoe “Tompo” ary koa ilazana olona ambony (Matio 8:20). 
Ampiasaina koa izy io mba hilazana ny olona malala-tanana (Matio 8:20) 
sy ny tompo izay mamely ny andevony tsy mankatò (Lioka 20:42-47).

“Tsy mendrika 
an’Andriamanitra ny manan-

janaka. Fa Azy ny Voninahitra, 
sy ny Fahadiovana! Rehefa tapa-
kevitra amin-javatra iray Izy, dia 
izao ihany no Teniny: “Misia...”, 

dia misy tokoa izany”.  
Korany 19:35

Any amin’ny andiany hafa amin’ny Filazantsara, dia niantso an’i Jesosy ho 
“mpanompon’Andriamanitra” ireo pianany, toy ny ao amin’ny Asan’ny 
Apostoly 3:13 : “Ny Andriamanitry ny razantsika, no nanome voninahitra 
an'i Jesosy Mpanompony”. Izany dia mampiseho mazava tsara fa ny 
anaram-boninahitra hoe "Tompo" rehefa ampiharina amin'i Jesosy dia 
ampiasaina ho mariky ny fanajana fa tsy ny maha andriamanitra.

JESOSY MPAMINANY 
Nolavin’ny Jiosy fa i Jesoa (fiadanana anie ho 
azy) no Mesia ilay nandrasana, fihetsika 
mifanohitra tanteraka amin’ny 
fampianarana kristiana, izay manompo 
an’i Kristy ho Andriamanitra na 
Zanak’Andriamanitra. Ny finoana 
silamo anefa dia maka lalana eo 
anelanelan’ireo antoko-pivavahana 
roa ireo, amin’ny fanekena fa 
i Jesoa zanak’i Maria dia iraka 
ambony avy amin’Andriamanitra ary 
mandray azy ihany koa ho ilay Mesia 
nandrasana, kanefa tsy nanandratra 
azy ho ambonin’ny toerana misy azy 
na nanandratra azy ho andriamanitra, satria 
an’Andriamanitra irery ihany ny fanompoana, Izay nahary an’i Jesosy 
sy nahary izao tontolo izao

FAHATERAHANA MAHAGAGA
Araka ny voalazan'ny KORANY Masina, Andriamanitra dia naniraka 
an'i Anjely Gabriela ho any amin'i Maria Virjiny tamin'ny endriky ny 
olombelona, ary nilaza taminy fa hitoe-jaza amin'ny alalan'ny fahagagana 
avy amin'Andriamanitra izy nefa tsy hokasihin'olombelona.

Miteny ilay avo indrindra: “Hoy izy namaly: “Iraka avy amin’ny 
Tomponao tokoa aho, hanome anao zazalahy madio”, Hoy izy 

(Maria): “Fomba ahoana no hananako zanaka lahy, nefa tsy nisy 
lehilahy nikasika ahy akory, ary tsy mpijangajanga aho?, Ary hoy 
izy: “Ho tanteraka izany! Mora ho Ahy izany, hoy ny Tomponao! 

Ary hataonay famantarana ho an’ny olona izy, sy famindram-po avy 
Aminay. Raharaha efa tapaka izany”

Korany 19:19-21

Lazaina  fa porofon’ny maha-Andriamanitra azy ny fahaterahany tamin’ny 
fomba mahagaga. Tsy i Jesosy Kristy anefa no olombelona voalohany tsy 
nisy ray; efa niandoha azy i Adama, izay tsy nanan-dray na reny. Hoy 
Andriamanitra Tsitoha:

“Hamafisina, fa Jesoa dia tahaka an’i Adama ihany eo 
anatrehan’Andriamanitra, izay namboariny avy amin’ny tany, 
ary dia nolazainy hoe: “Misia!” dia nisy, Ny fahamarinana dia 

avy amin’ny Tompo Zanaharinao. Ka aoka ianao tsy ho isan’ireo 
mpisalasala. 
Korany 3:59-60

Raha i Kristy no ivavahana satria teraka tsy manan-dray, dia i Adama 
no mendrika kokoa an’izany – tsy isalasalana – satria noforonina tsy 
nisy ray na reny izy!

“Fa hoy izy (jesosy 
zazakely): “Tena 

mpanompon’Andriamanitra 
marina aho. Nanome ahy ny 
Boky Izy, ary nanendry ahy 

ho Mpaminany”. 
Korany 19:30

FAHAGAGANA NATAON'I JESOA 
KRISTY (FIADANANA ANIE HO AZY)
Tsy voafetra tamin'ny fahaterahany tsy nisy ray ihany ny fahagagana 
nataon'i Kristy, fa nanao fahagagana maro mahatalanjona tamin'ny alalany 
ihany koa Andriamanitra noho ny fahefana avy aminy.
Niresaka tamin’ny olona teo am-pandrian-jaza izy, niaro ny reniny 
tamin’ireo niampanga azy ho nijangajanga. Ny KORANY Masina koa dia 
milaza fa Jesosy, noho ny alalana avy amin’Andriamanitra, dia nanangana 
ny maty,nanasitrana ny boka sy ny jamba.
Ny nisehoan’ireny fahagagana ireny dia midika fotsiny hoe mpanompo 
marina sy mpankatò ary irak'Andriamanitra Tsitoha izy. Efa nisy 
fahagagana lehibe nitranga tamin’ireo iraka maro, toa an’i Noa, Mosesy, 
ary Mohammad,fiadanana anie ho an’izy rehetra. Ny fahagagana 
rehetra nataon’izy ireo dia noho ny baiko sy ny fanomezan-dalana avy 
amin’Andriamanitra, mba hanehoana ny fahamarinan’ny iraka izay 
nanirahana azy ireo.

NY HAFATR'I KRISTY,  
FIADANANA ANIE HO AMINY

Tsara ny manamarika fa ny mpaminany ao amin’ny Testamenta Taloha toa 
an’i Abrahama sy Noa ary Jona dia tsy nilaza mihitsy hoe Andriamanitra 
no fahatelo amin’ny telo (Trinite), ary tsy nino an’i Kristy ho Mpamonjy 
izy ireo.
Nazava toy ny masoandro ny hafatr’izy ireo: tsy misy andriamanitra 
afa-tsy Allah, ary tsy misy afa-tsy Izy ihany no mendrika hivavahana. 
Toherin’ny ny saina sy ny lojika ny hoe Andriamanitra dia nandefa 
iraka an'arivony mandritra ny 
taona maro,niaraka amin'ny 
fanekem-pinoana sy hafatra 
tokana ihany, ka hanova 
tampoka izany! Ary avy 
eo dia lazaina fa iray 
amin'ireo telo Izy, na 
hoe Zanany I Kristy, 
nefa io fanekem-
pinoana io ihany 
no lalana mankany 
amin'ny famonjena
Ny fahamarinana 
tsy azo lavina dia 
i Kristy, dia nitory 
hafatra mitovy amin’ny 
mpaminany rehetra voalaza 
ao amin’ny Testamenta Taloha, 
tsy nisy fanovana. Misy andalan-
teny avy ao amin’ny Baiboly izay 
manasongadina ny maha-zava-dehibe ity hafatra ity, raha nanontany an’i 
Kristy ny lehilahy iray hoe: “didy manao ahoana no voalohany amin'izy 
rehetra? Ary Jesosy namaly hoe: Ny voalohany dia izao: Mihainoa, ry 
Isiraely: Jehovah Andriamanitsika dia Jehovah iray ihany” Marka 12:28-
29. 

“Ary rehefa nitondra ny 
porofo i Jesoa, dia hoy izy: 

“Tonga eto aminareo miaraka 
amin’ny fahendrena aho, sady 

hanazava aminareo ireo zavatra 
sasany tsy nampitovy hevitra anareo. 

Matahora an’Andriamanitra àry ianareo, 
ary mankatoava ahy, Tompoko sy 

Tomponareo tokoa Izy Andriamanitra, 
koa aoka ianareo hanompo Azy, fa 

izany no làlana mahitsy”. 
Korany 43:63-64

Noho izany, ny didy lehibe indrindra sy ny fotopampianarana fototra 
araka ny fampianaran’i Kristy dia ny hoe “Andriamanitra dia iray 
ihany”. Raha Andriamanitra i Kristy, dia afaka niteny Izy hoe: “Izaho 
no Andriamanitra, tompoy Aho” Fa kosa, naveriny hatrany ireo 
andininy ao amin’ny Testamenta Taloha izay manamafy ny maha-iray 
an’Andriamanitra.
Mifanaraka tanteraka izany hafatr’i Kristy izany sy ny fampianaran’ny 
finoana silamo izay milaza fa iraka avy amin’Andriamanitra ho an’ny 
Zanak’Israely izy, nitondra hafatra mitovy amin’izay nirahina ho an’ny 
olombelona rehetra: tsy misy andriamanitra mendrika hivavahana afa-tsy 
Andriamanitra tokana ihany
I Kristy dia Silamo ary teo ambanin'ny didin'Andriamanitra Tsitoha, 
amin'ny maha-iraka sy iray amin'reo mpanompony Azy, tahaka ny silamo 
rehetra izay ny soridalany, ny fikasany, ny teniny ary ny asany dia ho 
an’Andriamanitra.

KRISTY AO AMIN'NY SILAMO
I Kristy dia mpaminanin’Andriamanitra, nirahin’Andriamanitra hiantso 
ny olona ho amin’ny maha-iray Azy.
Hita ao amin’ny Baiboly izany, ary manamafy izany koa ny KORANY. Ny 
mahakasika an'i Jesoa (saw) amin’ny finoana Silamo dia mametraka ny 
maha-iraka azy sy fahagagana izay nataony, sady nitana ny maha tokana 
sy ny fahalavorarian'Andriamanitra.
Manasa anao izahay hanao fikarohana bebe kokoa sy hikaroka ny finoana 
silamo. Tsy fivavahana hafa io, fa ny hafatra nentin'i Noa, Abrahama, 
Mosesy, Jesosy ary Mohammad, ny fiadanana sy ny fitahiana anie 
ho azy rehetra. Ny finoana silamo dia midika hoe “fanetre-tena ho 
an’Andriamanitra”, ary fomba fiaina feno sy mifameno izay mamporisika 
ny fahatsarana eo amin’ny fifandraisan’ny olona amin’Andriamanitra sy 
ny fifandraisany amin’ny zavaboariny.
Ny finoana silamo dia mampianatra antsika fa Andriamanitra dia marina 
sy be famindram-po. Tsy mila manao sorona ny tenany na ny zanany 
Izy mba hamela ny ota sy hanafina ny fahotana, ary tsy hanoratra na dia 
kely aza ny fahotana izay tsy nataon’olona iray. Andriamanitra Tsitoha 
dia mitsara ny olona tsirairay araka ny asany, ary ny olona tsirairay dia 
tompon’andraikitra eo anatrehany amin’izay nataony.
Ny finoana silamo dia mampianatra antsika hitia sy hanaja ireo 
mpaminanin'Andriamanitra rehetra, saingy izany fitiavana sy fanajana 
izany dia tsy midika akory hoe hanompo azy ireo isika, fa Andriamanitra 
irery ihany no tompoina,sy finoana an’i Jesosy ho irak’Andriamanitra. 
Ka fanekena ny finoana silamo dia tsy midika hoe miala amin’ny hafatra 
izay nentiny; fa mifanaraka tanteraka amin’ny hafatra sy antsony tany 
am-piandohana,fiadanana anie ho azy.

FAMARITANA NY HOE 
ILAY NAHARY EO AMINNY

FINOANA ISLAM

Tsy misy lehibe indrindra 
mihoatra an’ilay 

Mpahary, voninahitra 
anie ho azy.

مفهوم الإله في الإسلام

Misy tokoa  
ve ilay nahary ?  
Misy porofon-javatra maro manamarina ny finoana fa misy ilay mpahary an'ity 
tontolo ity, ho azavaitsika amin’ny alalan’ ireto porofo telo manaraka ireto.

1. Rafitry ny tontolo misy
Alaivo sary an-tsaina raha mandeha amin'ny morontsiraka lava ianao,ka 
nahita famantaranandro tao anaty fasika, dia tsy ho tonga ao an-tsainao fa ity 
famantaranandro ity dia nisy tamin'ny kisendrasendra, ary ny ampahan’ny singa 
ao aminy izay sarotra sy mifamatotra  dia niova avy amin'ny akora anaty tany. Ity 
famantaranandro ity dia tsy maintsy manana mpamolavola sy mpamorona, ary 
raha toa ka ny tanjona namolavolana sy namoronana an’ilay famantaranandro, 
dia ny fanamarihana ny fotoana marina; dia tokony ho olona mpahay siansa ny 
mpamorona azy, ary tsy afaka ny kisendrasendra ny hampisy famantaranandro 
miasa amin'ny rafitra marina sy voafaritra.
Raha jerena ny planeta tany,dia voarindra marina tokoa sy ara-potoana ny 
rafi-pihodinany manodidina ny masoandro. Izany no nahafahan’ireo mpahay 
siansa namaritra mialoha ny fotoana fiposahana sy filentehan’ny masoandro. 
Ka toy ny famantaranandro izay tsy maintsy misy ny mpamolavola mahay 
ka namaritra tsara  ilay ora,dia toy izany koa ny tany,tsy maintsy manana 
mpamorona mahay,izay mamaritra tsara ny fotoa-mpihodinany manodidina 
ny masoandro,ka azo heverina hiforona ho azy ve izany?
Toy izany koa, rehefa hitantsika ireo rafitra sy rindra-ndamina mazava tsara 
ao anatintsika sy eny amin’ny faravodilanitra manerana izao tontolo izao, tsy 
ara-drariny ve raha manana mpandrindra izao rehetra izao? Ary ny fanazavana 
tsara indrindra ho an'ity “mpandrindra” ity dia ny fisian'ilay mpahary tokana 
mahay, izay namorona sy nandamina izao rehetra izao

2. Fiandohan’ny tontolo
Manatsoaka hevitra ny siansa maoderina fa nisy fiandohana izao rehetra izao, 
nifototra tamin’ny fikarohana vao haingana fa miha mivelatra izao tontolo 
izao. Raha miverina amin’ny laoniny ny fotoana, dia hiverina amin’ny teboka 
niantombohany izao rehetra izao. Misy fanazavana telo azo atao momba ny 
niandohan'izao rehetra izao:
1.Nipoitra avy tamin’ny tsy misy izao rehetra izao.
2. Namorona ny tenany izao rehetra izao
3. Noforonina izao rehetra izao
Ary momba ny fanazavana faharoa, dia milaza 
amintsika ny lojika tsotra fa tsy afaka manao 
na inona na inona ny zavatra iray alohan'ny 
hisiany. Izany, raha misy, dia manaporofo 
fa ny fanazavana fahatelo ihany no hany 
fanazavana tokana momba ny niandohan’izao 
rehetra izao, dia izany hoe Andriamanitra 
Mpahary, mahefa, manan-tsaina, sy mahafantatra 
no namorona ary nandrindra izany.

Asehon'ny traikefa 
maha-olombelona 

fa ireo zavatra misy 
fiandohana dia tsy afaka 

misy avy amin'ny tsy 
fisiana.

Mety hisy hanontany hoe: “Iza no namorona an’Andriamanitra?” Tsy mitovy 
amin’ny zavaboariny ny Andriamanitra Mpahary. Raha tahaka ny zavaboary 
Izy, dia tsy maintsy mila Andriamanitra Mpamorona. ka hitarika ho amin’ny 
andiana Andriamanitra Mpahary maro tsy manam-petra izany,ary tsy 
mitombona velively. Ilay Andriamanitra Mpahary dia ivelany fetra ara-
potoana sy ny habaka amin’izao tontolo misy izao, misy mandrakizay izy, 
tsy misy fiandohany ary tsy misy fiafarany. Ny fanontaniana momba ny 
mpamorona ny mpamorona dia fanontaniana tsy mitombina sy tsy lojika.

3. Fanambarana avy 
amin’Andriamanitra
Misy porofo maromaro izay mazava milaza 
fa ny Korany izay bokin’ny finoana 
islam dia tenin’Andriamanitra. Ireto 
manaraka ireto ny famintinana fohifohy 
manohana izany hevitra izany.
• Efa 1400 taona mahery izay no 

nidinan’ny KORANY, kanefa dia 
mirakitra zava-misy ara-tsiansa 
maro izay tsy fantatry ny olona 
tamin'izany fotoana izany ary vao 
haingana no hitan'ny siansa maoderina. 
Ohatra amin’izany: ny rano no niandohan'ny 
zavamananaina rehetra (Al-Anbiya: 30) sy ny haben'izao rehetra 
izao. (Adh-Dhariyat: 47), ary ny fihodinan'ny masoandro sy ny 
volana tsirairay (Al-Anbiya: 33).

• Ny KORANY dia mirakitra zava-misy ara-tantara maro izay tsy 
fantatry ny olona tamin'izany fotoana izany,raha tsy hilaza fotsiny 
ireo faminaniana maro izay voaporofo fa marina taty aoriana.

• Tsy misy hadisoana na fifanoherana ny KORANY.

• Ny KORANY dia voatahiry teny isaky ny teny hatramin'ny 
nampidinana azy tamin'ny fiteny arabo tany am-boalohany, tsy toy ny 
boky hafa izay tsy misy intsony amin'ny endriny tany ampiandohany.

• Ny kORANY dia mirakitra hafatra mazava, 
madio ary manerana izao rehetra izao 
izay mibitsika ny  feon’ny fieritreretana 
sy ny finoana voajanahary momba 
an'Andriamanitra Tsitoha.

• Nampidinina ny KORANY 
t a m i n ' n y  M p a m i n a n y 
Mohammed (saw) izay tsy mahay 
mamaky teny sy manoratra, nefa 
misy fomba fiteny tsy manam-
paharoa izay ekena eran'izao tontolo 
izao ho faratampon'ny fahaiza-miteny 
arabo sy  hatsaran'ny fiteny.

Ny fanazavana lojika 
indrindra nohon’ireo 

lafi-njavatra maro miavaka 
sy mahagaga ao amin'ny 
KORANY dia ny hoe avy 

amin'Andriamanitra izany.

Raha nandefa boky 
sori-dalana ho an'ny olona 
Andriamanitra, dia tokony 
hisy porofo mazava momba 
ny fisian'Andriamanitra ao 

anatiny.

Iza moa ilay 
Andriamanitra?
"Allah" no anarana ahafantarana ilay 
Andriamanitra tokana marina, ary tsy misy 
zavatra hafa azo antsoina amin’io anarana 
io.Ary io teny io dia tsy misy amin'ny 
endrika ploraly na femina,  tsy toy ny teny 
anglisy hoe "god", izay mety lazaina ho maro 
na vehivavy (izany hoe Goddess na Gods). 
Ny fampiasana manokana ny teny "Allah" 
ao amin'ny finoana Islam dia manambara ny 
fanamafisana sy fifantohana amin'ny fotokevitra ny 
maha-iray an'Andriamanitra
Tsara avokoa ny finoana islam- fa ny zavatra tsara indrindra ao aminy  - dia 
ny fanekena ireo toetran’Andriamanitra rehetra ho feno sy ny halebiazany 
ary ny maha tokana azy. Hita mazava tsara izany ao amin’ny fampianaran’ny 
silamo momba an’Andriamanitra Tsitoha sy ny toetrany ary ny anarany.

Ilay Andriamanitra avo dia tokana:
• Amafisina fa Andriamanitra dia tsy manana mpiara-miasa na 

mpifanandrina na mpanohitra. 
• Tsy manana ray na reny Andriamanitra Tsitoha, ary tsy naka zanakalahy 

na zanakavavy na namana Izy.
• Andriamanitra Tsitoha irery ihany no mendrika ivavahana.
• Raha misy andriamanitra mihoatra ny iray, dia hisy fiatraikany ratsy 

amin’ny hery sy fahefan’izy ireo amin’izao tontolo izao izany, satria tsy 
maintsy hisy ady na fifaninanana amin’ny andriamanitra hafa.

Mahery ilay Andriamanitra tsitoha:
• Eo ampelatanany Andriamanitra tsy toha ny fahefana amin’ny zava-

drehetra, ary mahery amin'ny zavatra rehetra izy. 
• Eo ambany fifehezan’Andriamanitra Tsitoha ny zavatra rehetra, ka izy no  

manoro lalana ny rehetra hahita ny anjaramasoandrony.
• Tsy hanasoa an’andriamanitra velively ny fankatoavan’ireo mpankato, na 

koa hanimba azy ny fahotan’ireo mpanota.

Avo indrindra Andriamanitra:
• Tsy misy avo mihoatra an’Andriamanitra, ary tsy misy azo oharina aminy.
• Tsy mitovy amin’ny toetran’ny zavaboariny ny toetran’Andriamanitra.
• Andriamanitra Tsitoha dia tsy maka endrik’ olona velively na zavatra.
• Manana ny toetran’ny fahafenoana Andriamanitra Tsitoha, ary tsy mihatra 

aminy ny fetran’ny fahalemen’olombelona, mifanohitra amin’izay lazain’ny 
olona amin’ny fivavahana hafa, toy ny namoronany ny lanitra sy ny tany 
tao anatin’ny enina andro ary avy eo nitsahatra izy tamin’ny andro fahafito

Ary ny 
Andriamanitrareo 
dia Andriamanitra 
iray ihany, tsy misy 

andriamanitra afa-tsy 
Izy irery." 
Korany 2:163

Andriamanitra dia tsy mitanilana ary be indrafo:
• Tsy mila manao sorona ny tenany ny Andriamanitra mba hamela ny fahotana, 

satria tsy misy olona teraka amin'ny fahotana izay mbola tsy nataony. 
• Andriamanitra dia mitsara ny tsirairay araka ny asa vitany ihany, ary ny 

tsirairay dia tompon’antoka amin’ny zava-bitany. 
• Ny finoana sy ireo asa tsara no ahatongavan’ny zanakolombelona amin’ny 

fankasitrahan’ilay tompo nahary,fa tsy ny firazanana na sokajin’asa na 
koa harena.

Ny natioran’i Jesoa 
Ny ankamaroan’ny Kristiana dia mino 
fa “jesoa dia Andriamanitra” na izy 
no fahatelo amin’ny telo, ary Izy no 
Andriamanitra tonga nofo teto an-
tany, ary Andriamanitra miendrika 
olombelona.
Na izany aza, araka ny Baiboly eo 
ampelatanan’ny kristiana, I jesoa dia 
nateraka, nihinana, nisotro, natory, ary 
nivavaka, saingy nanampetra ny fahalalany. 
Tsy mety amin’Andriamanitra ireo toetra ireo. 
Andriamanitra dia manana ny toetran'ny fahafenoa, fa ny olombelona kosa 
manana ny mifanohitra amin'izany. Ahoana no mety hisian'ny zavatra roa 
mifanohitra amin'ny fotoana iray? Tsy mitombina izany.
Mety hanontany anefa ny sasany hoe: “Raha Andriamanitra no mahefa ny 
zavatra rehetra, nahoana no tsy ho tonga olombelona Izy?”
Amin'ny famaritana, ny andriamanitra dia tsy manao asa izay tsy ilazana 
ny maha Andriamanitra azy. Noho izany, raha tonga olombelona ilay 
andriamanitra,ka manana toetra maha-olombelona, dia mazava ho azy fa 
tsy azo lazaina ho Andriamanitra velively izy.
Ambonin’izany, ny Baiboly Kristiana dia mirakitra andinin-teny maro izay 
itenenan’i jesoa sy maneho endrika maha mpanompon’Andriamanitra azy, 
ary amafisina fa ilay Andriamanitra dia miavaka tanteraka aminy. Ohatra, 
ao amin’ny Jaona 8:40, “Fa ankehitriny ianareo mitady hamono Ahy, Izay 
Lehilahy nilaza taminareo ny marina izay efa reko tamin’Andriamanitra”.
Ny ankamaroan’ny Kristianina dia mino fa i jesoa dia Zanak’Andriamanitra. 
Tokony hanontany tena isika hoe inona marina no dikan’izany?
Be voninahitra tokoa ilay Andriamanitra, ka tsy hanan-janaka ara-nofo. 
Hitantsika kosa fa ny teny hoe “Zanak’Andriamanitra” dia ampiasaina 
amin’ny fomba fiteny amin’ny fiteny tranaina indrindra ao amin’ny Baiboly 
mba hilazana ireo “mpanompo masina”. Ampiasaina ao amin’ny andininy 
maro ao amin’ny Testamenta Taloha izany mba hilazana ireo olo-masina toa 
an’i Davida, Solomona, ary israely—tsy voafetra ho an’i Jesoa irery ihany, 

fiadanana anie ho azy.
Ohatra iray amin'izany ny filazany hoe 'Israely no 

zanako lahimatoa' (Eksodosy 04:22)
Ny finoana silamo dia manazava hoe iza marina 
ilay Mesia (jesoa s.a.w), miaraka amin'ny 
fitandremana ny finoana marina momba 
an'Andriamanitra Tsitoha sy ny fahalehibiazany, 

ny maha tokana ary ny fahafenoany. 

Tsy mendrika 
an’Andriamanitra 

ny manan-janaka,fa 
azy ny voninahitra

Korany 19:35

Zava-dehibe ny 
fahatakarana momba 

an’i jesoa (ny fiadanan'i 
Andriamanitra ho aminy) 

rehefa manandrana 
manazava ny hevitra momba 
an’Andriamanitra ao amin'ny 
Islam, noho ny fisalasalana 

sy ny filazana be dia be 
mahakasika azy.

MALAGASY

Jesoa (fiadanana ho azy) dia iraka ambony nirahin'Andriamanitra Tsitoha mba 
hiantso ny olona hivavaka amin'Andriamanitra irery ihany

Andriamanitra irery ihany no mendrika ivavahana
Aoka ianareo hanompo an’Andriamanitra, ary aza mampitambatra Azy 

amina zavatra hafa. Korany 4:36
Ny fampianaran'ny finoana silamo dia mifototra amin'ny hoe tsy maintsy atokana 
ho an'Andriamanitra irery ihany ny asantsika rehetra. Tsy misy zavatra hafa 
mendrika ny hivavahana: na sampy, na fasana, na masoandro, na volana, na 
biby, na mpaminany, na olo-masina, na anjely, na sheikh, na manam-pahaizana. 
Ireo rehetra ireo dia zavaboary manana fetra sy kilema ary tsy fahalavorariana. 
Andriamanitra Tsitoha ihany no manana fahafenoana tanteraka.

Tompoina mivantana ilay andriamanitra tsy toha,tsy misy 
mpanelanelana
Tsy mila mpiara-miasa na mpanelanelana ny Tompo, satria misokatra ny làlana 
eo amin'Andriamanitra sy ny olombelona rehetra,tompoina mivantana izy araka 
izay nandidiany sy baiko avy aminy,ary izy dia mandre izay rehetra misaotra sy 
mangataka,mivavaka ary mitalaho aminy. fa ny fanompoana an'Andriamanitra 
amin'ny alalan'ny mpanelanelana (toy ny sary vongana na sampy ary ny hafa) dia 
manimba ny fototry ny fanokanana an'Andriamanitra  sy ny maha Andriamanitra 
Tsitoha irery ihany no mendrika ivavahana.

Ny mpaminany rehetra dia niantso ny olona hivavaka 
amin'Andriamanitra.

Nandefasanay Iraka iray avokoa ny vahoaka tsirairay, mba hilaza amin’izy ireo 
hoe Manompoa an’Andriamanitra ianareo, ary alaviro ny sampy. Korany 16:36

Ny silamo dia mino ny mpaminany rehetra nirahin'Andriamanitra, toa an'i 
Adama, Noa, Abrahama, Mosesy, Jesosy, ary Mohammad, ny fiadanana anie 
ho azy ireo. Hafatra iray ihany no nanirahan’Andriamanitra azy ireo,dia ny 
hoe:“Manompoa an’Andriamanitra ianareo, fa tsy misy andriamanitra afa-tsy 
Izy irery”.

Ny tanjon'ny fiainana ... dia ny fanompoana an'Andriamanitra.
Ny tanjona faratampony amin’ny fisiantsika eto amin’ity fiainana ity dia ny 
mivavaka amin’Andriamanitra, ny manaiky ny maha-tokana Azy amin’ny 
maha-Andriamanitra Azy sy ny maha-Tompo Azy, ny manompo Azy irery 
ihany, ary ny mikatsaka ny sitrapony irery ihany. Ny foto-kevitra momba ny 
fanompoam-pivavahana ao amin’ny finoana silamo dia tsy ahitana fombafomba 
fotsiny toy ny vavaka sy ny fifadian-kanina, fa tafiditra ao ihany koa izay rehetra 
tian’Andriamanitra sy ankasitrahany, anisan’izany ny fitondran-tenan’ny olo-
marina, ny asan’ireo mpankatò, ny faharetan’izay manao asa fanompoana, ary 
ny hatsaram-panahy amin’ny mahantra sy ny sahirana.
Eto ampamaranana,amafisina fa, ny fototry ny finoana silamo dia ny finoana 
ny maha iray sy maha-tokana an’Andriamanitra Tsitoha, ilay Mpamorona sy 
Tompon’ny zava-drehetra, izay manana ny toetran’ny fahafenoana ary Izy irery 
ihany no mendrika hivavahana. Ao anatin’izany no itoeran’ny fahombiazana sy 
ny fanambinana eto amin’ity fiainana ity sy ny any ankoatra

NY KOR ANY
Ny fanambarana farany ho an'ny olombelona

Ianaro ireo fototra

القرآن

Inona ny KORANY?
Ny tenin’Andriamanitra
Ny KORANY dia tenin'Andriamanitra Tsitoha, nampidinina tamin'ny 
Mpaminany Mohammad, ny fiadanana sy ny tsodrano anie ho aminy, 
tamin'ny alalan'ny anjely Gabriela

“Ny fanambaràna ny Boky dia avy amin’Andriamanitra,  
Ilay Tsitoha, Ilay be Fahendrena” 

Korany 39:1

Soridalan’ny Olombelona
Ny Korany raha fintinina dia: “taridàlana ho an’ny 
olombelona sy fanazavana ny làla-marina, ary ho 

fanavahana” 
Korany 2:185

Ny Korany no loharano ambony indrindra amin'ny fitarihana ny 
olombelona, izy io dia manampy ny olona hahafantatra ny marina 
sy ny diso, ary raha tsy misy azy dia ho very eo amin'ny hadisoana 
lali-mpaka ny olombelona.

Fanambarana farany
Ny KORANY no boky farany nampidinin'Andriamanitra ilay 
Tsitoha. Manamafy ireo fahamarinana vitsivitsy sisa tavela ao amin’ny 
ampahan’ny boky masina teo aloha, ary mitsipaka sy manitsy ny 
famoronana sy ny fanampim-panazavana izay nampidirina tao 
amin’ny dikan-teny ankehitriny amin’ireo boky masina ireo.

“Ianareo izay nomena ny rakitsoratra! Aoka ianareo hino izay 
nampidininay, manamafy izay efa eo aminareo” 

Korany 4:47

Ahoana no  
nidinan'ny KORANY?

Nidina tamin'ny Mpaminany Mohammad صلى الله عليه وسلم ny Korany Masina, ary 
voatahiry amin'ny fiteny izay nampidinana azy – Arabo, kanefa misy 
ny fandikana ny heviny amin'ny fiteny maro samihafa.
Tsy nampidinina indray mandeha ny KORANY fa nidina tsikelikely 
nandritra ny 23 taona.
Noho izany antony izany dia ilaina ny mahafantatra ny antony 
nidinan’ireo andininy ireo, mba hahatakarana tsara ny KORANY, 
raha tsy izany dia mety ho diso hevitra ny fampianarana azy.

Ny fitehirizana
Ny KORANY no hany soratra masina ara-pivavahana niely hatry ny ela, 
nefa mbola mitoetra ho madio tanteraka tahaka ny nampidinana azy 
tany amboalohany. Tsy nisy nampiana, tsy nisy nesorina tao, ary tsy nisy 
novaina hatramin’ny nahafantarana azy 1400 taona mahery lasa izay.

Miteny Allah: “Izahay tokoa no nampidina ny Kor’any, ary 
Izahay no Mpiaro azy” 

Korany 15:9

Tsy voafetra amin'ny fanoratana azy ao amin'ny takelaka fotsiny ny 
KORANY, fa voatahiry koa ao am-pon'ny lehilahy, sy vehivavy, ary 
ny ankizy. Amin'izao andro izao, voatahiry tsianjery ny KORANY 
manontolo, manomboka amin'ny fonony ka hatramin'ny farany, an-
tapitrisany manerana izao tontolo izao no mahalany tsianjery azy.

Fahagagana ara-tsiansa
Tsy manohitra ny siansa maoderina ny Korany Masina; fa kosa 
manohana ny zava-misy marina. Ny iray amin'ireo lafiny misongadina 
indrindra amin'ny maha fahagagana azy dia ny fisian'ny andininy maro 
izay mamaritra mazava tsara ireo trangan-javatra voajanahary amin'ny 
sehatra samihafa, toy ny: Embryology, météorologie, astronomie, 
géologie, ary oceanographie.
Hitan’ny mpahay siansa fa tena marina tokoa ny filazalazana azy, na dia 
boky efa tamin’ny taonjato faha-7 aza izy io.

Milaza Allah: “Hasehonay azy ireo ny famantarana avy 
Aminay eo amin’izao rehetra izao, sy amin’ny tenan’izy ireo, 
mandrapahitan’izy ireo mazava fa izany no fahamarinana.”

Korany 41:53

Raha ny marina, maro amin'ireo fahagagana ara-tsiansa voalaza ao 
amin'ny KORANY no vao haingana no hita, noho ny fivoaran'ny 
teknolojia maoderina. Diniho ireto manaraka ireto:
• Manome famaritana amin'ny antsipiriany ny Korany momba 

ny dingan’ny fitomboan'ny zaza ao an-kibo, ary tsy fantatry ny 
fiarahamonina siantifika ireo antsipiriany ireo raha tsy vao haingana.

• Ny siansa maoderina dia nanaporofo ny fisian'ny sakana amin'ny rano 
izay manasaraka ny ranomasina, ka mihaona ny ranon’izy roa  tsy 
mifangaro tanteraka, ary samy mitazona ny mari-pana, ny hakitroky 
ary ny sira.

Voatonona mazava ao amin'ny KORANY nandritra ny 1400 taona 
mahery ireo fambara ireo.

Ahoana no ahafantarako fa avy 
amin'Andriamanitra izy io?

Tsy manam-paharoa 
Hatramin'ny nampidinana azy, tsy mbola nisy olona afaka namorona 
na antokontsoratra iray mitovy amin'ny Korany amin'ny hatsarany, 
fahaizany miteny, hakantony, fahendreny, faminaniany ary ny toetra 
feno hafa rehetra.

Milaza Allah: “Fa raha misalasala ny amin’izay nampidininay 
tamin’ny Mpanomponay kosa ianareo, dia mba mamorona 

antokontsoratra mitovy aminy ary antsoy aty ireo 
vavolombelonareo (ireo sampy) izay tompoinareo ankoatra 

an’Andriamanitra, raha tena mpilaza ny marina tokoa ianareo” 
Korany 2:23

Ireo izay tsy nino ny Mpaminany Mohammed (s.a.w), dia tsy nahomby 
tamin'io fanamby io, na dia nahay nandaha-teny tamin'ny teny arabo 
izay tenin’ny KORANY aza izy ireo. Mbola tsy voavaly izany fanamby 
izany mandraka androany.

Tsy misy fifanoherana
Rehefa manoratra ny olona, dia mety ho tonga amin'ny fahadisoan'ny 
tsipelina sy ny fitsipi-pitenenana, na teny mifanohitra, na 
lesoka amin'ny famaranana na fanadihadiana, sy ireo karazana 
fahadisoan'olombelona hafa.

Milaza Allah: “Moa va tsy mba mandinika izay voalazan’ny 
Kor’any izy ireny? Ary raha avy any amin’ny hafa ankoatra 
an’Andriamanitra izany, dia hahita fifanoherana maro izy 

ireo” 
Korany 4:82

Tsy misy fifanoherana mihitsy ny KORANY, na amin'ny fanazavana 
ara-tsiansa momba ny firindran’ny rano, ny fahalalana momban’ny 
vohoka, ny jeolojia, ary ny cosmology, na ny zava-misy ara-tantara 
sy ny zava-mitranga, na ny faminaniana.

Tsy vitan’I Mohammad ve ny namorona 
izany?
I Mpaminany Muhammad (saw) dia fantatra ara-tantara ho tsy mahay 
mamaky teny sy manoratra — ary tsy nisy sehatra hafa nianarany, 
ka tsy afaka manazava ny fahamarinan'ny siansa sy ara-tantara na 
ny hakanton'ny literatiora an'izany boky mahafinaritra izany. Ny 
fitantarana ara-tantara momba ny vahoaka sy ny sivilizasiona taloha 
voalaza ao amin'ny KORANY dia marina lavitra noho ny filazana fa 
noforonin’olombelona ny korany.

Milaza Allah: “Tsy noforonina velively ankoatra izay avy 
amin’Andriamanitra ity Kor’any ity” 

Korany 10:37

Ny tanjon’ny fanambarana
Ny finoanao an’Andriamanitra iray izay marina
Milaza Allah: “Ary ny Andriamanitrareo dia Andriamanitra tokana. Tsy 

misy andriamanitra afa-tsy Izy, Ilay be Fiantrana, Ilay be Indrafo.” 
Korany 2:163

Ny hevi-dehibe indrindra ao amin'ny KORANY dia ny finoana marina 
an'Andriamanitra Tokana. Andriamanitra dia milaza amintsika fa tsy manana 
namana, tsy misy zanaka, ary tsy misy mitovy aminy, ary tsy misy mendrika 
ho tompoina afa-tsy Izy irery ihany.
Tsy misy mitovy amin’Andriamanitra, ary tsy misy azo ampitahaina amin’ny 
ny zavaboariny. Fanampin'izany, ny KORANY dia mandà ny fanomezana ny 
toetra maha-olombelona sy tsy tonga lafatra an'Andriamanitra.

Fitsipahana ireo Andriamanitra sandoka
Milaza Allah: “Aoka ianareo hanompo an’Andriamanitra, ary aza 

mampitambatra Azy amina zavatra hafa” 
Korany 4:36

Koa satria Andriamanitra irery ihany no mendrika hivavahana, dia tsy 
maintsy lavina ny andriamanitra sandoka sy ny sampy. Ny KORANY koa 
dia mandà ny fanomezana ny toetran'Andriamanitra amin'ny olona na zavatra 
hafa ankoatra an'Andriamanitra.

Fitaterana ireo tantara efa lasa
Ny KORANY Masina dia mirakitra fitantarana maro miaraka amin'ny lesona 
mahasoa, anisan'izany ny tantara marin'ny mpaminany teo aloha toa an'i 
Adama, Noa, Abrahama, Jesoa ary Mosesy (fiadanana ho azy ireo).

Ao anatin’ireo tantara ireo dia hoy Andriamanitra Tsitoha:
“Amin’ny tantaran’izy ireo, dia hamafisina, fa misy fananarana ho an’ireo 

olona manan-tsaina” 
Korany 12:111

Fampahatsiahivana antsika ny amin'ny Andro Farany
Mampahatsiahy antsika ity boky masina ity fa ny rehetra dia hanandrana ny 
fahafatesana ary ho tsaraina amin'ny asa sy ny teny rehetra nataony:

“Hapetrakay ny mizana marina, amin’ny andro fitsanganana, tsy hisy 
olona ho tratran’ny fitongilanana na kely aza” 

Korany 21:47

Fanatanterahana ny fomba fiainana izay kenjena
Ary ny zava-dehibe kokoa noho izany, ny Korany dia mampianatra 
fa ny tanjon'ny fiainana dia ny manompo an'Andriamanitra irery, 
ary ny olona iray dia tokony hiaina ny fiainany araka ny fomba izay 
ankasitrahan'Andriamanitra. Ny fanompoana ao amin'ny Islam dia teny 
(bangotokana), izay mahavoalaza ny asa sy ny teny rehetra tian'Andriamanitra 
sy ankatoaviny, na mibaribary izany na miafina. Noho izany, ny mpino 
Silamo amin'ny fanarahan-dalàna amin'izay nandidian'Andriamanitra azy 
dia mivavaka amin'Andriamanitra ary tanterahiny ny tanjony eo amin'ny 
fiainana. Ireto misy ohatra momba ny fivavahana avy amin'ny Korany:

Fivavahana
“O Ianareo mpino! Miondreha sy miankohofa ianareo, ary tompoy 

ny Tomponareo, ary manaova ny tsara ianareo, hahazoanareo 
fahombiazana.” 

Korany 22:77

MALAGASY

Fiantrana
“Ary manaova fanomezana an-kalalahana, fa soa ho anareo izany. Ary na iza na iza 

voaaro amin’ny fahihirana tafahoatra, dia izy ireny no mahita fahombiazana.” 
Korany 64:16

Fitokisana
“Ary aoka mba tsy ho ianareo no handrakotra ny marina amin’ny 

fahadisoana, na koa hanafina ny fahamarinana izay efa fantatrareo” 
Korany 2:42

Fanetren-tena
“Lazao amin’ireo mpino lehilahy, mba hampiondrika ny fijeriny izy ireo sy 

hitandrina ny fahadiovam-pitondrantenany…
Lazao amin’ireo mpino vehivavy, mba hampiondrika ny fijeriny izy ireo sy 

hitandrina ny fahadiovam-pitondrantenany…" 
Korany 24:30-31

Mba ho mpankasitraka
“Ary Andriamanitra dia namoaka anareo, avy tao amin’ny kibondreninareo, 
tsy nisy fahalalana na kely aza, ary nomeny fandrenesana, sy fahitana, ary fo 

(fahaizana) ianareo hahaizanareo mankasitraka. 
Korany 16:78

Ny rariny
“Ary ianareo mpino! Aoka ianareo hijoro amin’ny fahamarinana, ary ho 

vavolombelon’Andriamanitra, na dia zavatra manohitra ny tenanareo, na koa 
manohitra ny Ray sy Reny sy ireo havana akaiky aza izany. Na mpanefoefo izy 

na koa mahantra, dia Andriamanitra no manan-danja noho izy roa ireo” 
Korany 4:135

Ny faharetana
“Ary aoka ianao hanana faharetana, fa tsy avelan’Andriamanitra ho very ny 

valisoan’ireo mpanao soa.” 
Korany 11:115

Fanaovana ny soa
“Nampanantena ireo izay mino sy manao asa soa Andriamanitra, fa hisy 

famelan-keloka sy valisoa lehibe ho azy ireo.” 
Korany 5:9

Famaranana 
Raha fintinina, ny KORANY Masina dia mampianatra ny olona ny fomba 
hivavahana amin'ilay Andriamanitra marina tokana, ary amin'izany dia 
hahatratra ny tena tanjon’izy ireo eo amin'ny fiainana, sy fahazahoana 
fahombiazana na eto an-tany na any ankoatra.

Milaza Allah: “Nampidininay taminao tamim-pahamarinana ho an’ny 
olombelona ny Boky. Izay manitsy ny làlany, dia manao soa ho an’ny tenany 

ihany, fa izay mandiso izany kosa, dia manao izay hahavery ny tenany” 
Korany 39:41

INONA NY 
TANJON'NY 
FIAINANA?

Avy aiza aho? 

Fa maninona aho no eto  
amin'ity fiainana ity? 

Ary aiza aho no handeha  
aorian'ny fahafatesana?

MALAGASYالغاية من الحياة

Anisan'ny fanontaniana voalohany misokatra ao an-tsaina rehefa 
mieritreritra ny tanjon'ny fiainana ny hoe: 'Avy aiza isika?'
Moa ve ny fisian-tsika amin'ity fiainana ity noho ny kisendrasendra 
voajanahary? Sa noho ny asa nataon'ny Mpamorona hendry? Ny fanekena 
ny fisian'ny Mpamorona no dingana voalohany amin'ny fahatakarana 
ny tena tanjon'ny fiainantsika. Misy antony maro ara-tsaina sy lojika 
manamafy ny finoana ny fisian'ilay mpahary. Eto ambany dia asongadinay 
fohy ny telo amin'izy ireo.

1. NY NIANDOHAN'NY TONTOLO
Ny porofo voalohany manondro ny fisian'Andriamanitra dia momba ny 
fahatakarana ny niandohan'ny tontolo.
Alaivo sary an-tsaina fa rehefa mandeha any an-tany efitra ianao dia nahita 
famantaranandro; fantatsika fa ny famantaranandro dia vita amin'ny 
vera, plastika ary metaly, ny vera dia avy amin'ny fasika, ny plastika dia 
avy amin'ny solika, ary ny metaly dia avy any ambanin'ny tany – ireo 
singa rehetra ireo dia hita any an-tany efitra. Mieritreritra ve ianao fa ny 
famantaranandro dia nanao ny tenany? Fa ny masoandro no niakatra, 
avy eo nisy rivotra, avy eo nisy tselatra, avy eo nivoaka ny solika ary 
nifangaro tamin'ny fasika sy ny metaly, dia nivory ho famantaranandro tao 
anatin'ny tapitrisa taona noho ny kisendrasendra sa noho ny fisafidianana 
voajanahary?
Mampianatra antsika ny traikefa maha-
olombelona sy ny lojika tsotra fa 
ny zavatra rehetra dia manana 
fiandohana; tsy misy zavatra 
tonga avy amin'ny tsy misy, 
ary tsy misy zavatra afaka 
mamorona ny tenany. 
Noho izany, ny fanazavana 
ara-tsaina indrindra dia 
ny hoe misy mpamorona 
namorona izao tontolo 
izao. Ity "mpamorona" 
ity dia tokony ho mahay 
sy manam-pahaizana satria 
izy no nampisy izao tontolo 
izao manontolo sy namorona 
ny "lalàn'ny siansa" izay mifehy azy. 
Azontsika atao ihany koa ny mino fa ity 
"mpamorona" ity dia tsy voafetra amin'ny lalàn'ny 
fotoana sy ny toerana, satria ny fotoana sy ny toerana dia nanomboka 
tamin'ny nanorenana ny tontolo. Ireo toetra rehetra ireo no manambatra 
ny hevi-dehibe momba an'Andriamanitra, mpamorona ny tontolo. Ary 
mifanaraka tanteraka amin'ny siansa maoderina izay milaza fa voafetra 
ary manana fiandohana ny tontolo.

Ary mety hisy ny olona 
manontany hoe: "Iza no 

namorona an'Andriamanitra"? 
Andriamanitra, ilay Mpamorona, 

dia tsy mitovy amin'izay noforoniny. 
Andriamanitra mandrakizay dia 
efa nisy hatrany ary tsy nanana 

fiandohana; noho izany, ny 
fanontaniana hoe iza no 

namorona an'Andriamanitra 
dia tsy misy lojika.

INONA NY TANJON'NY 
FIAINANA?

2. FAHATOMOMBANAN'NY 
FAMORONANA NY TONTOLO
Ny porofo faharoa izay manondro ny fisian'Andriamanitra Mahalala dia 
ny rafitra sy ny fifandanjana tonga lafatra ao amin'ny tontolo sarotra misy 
antsika.
Misy endrika maro ao amin'ny tontolo izay manondro mazava fa natao 
manokana hanohanana ny fiainana, toy ny elanelana misy eo amin'ny 
Tany sy ny Masoandro, ny hatevin'ny sosona ivelany amin'ny Tany, ny 
hafainganam-pandehan'ny fihodin'ny Tany, ny tahan'ny oksizena ao amin'ny 
atmosfera, ary na ny zoro fiolahan'ny fivakin'ny Tany aza. Raha somary 
hafa kely ireo fandrefesana ireo raha oharina amin'izao fotoana izao dia 
tsy ho afaka hisy fiainana.
Satria ny famantaranandro dia mila mpanao mahay iray hanamarina ny 
fotoana amin'ny marina, dia tokony hisy koa mpanorina mahay hitazona 
ny fihodin'ny Tany manodidina ny Masoandro amin'ny marina. Azo 
eritreretina hitranga ho azy irery ve izany?
Ary rehefa mahita ny fandaminana, ny lalàna, ary ny rafitra mivaingana 
ao anatin'ny tenantsika sy manerana ny tontolo isika, tsy mitombina ve fa 
misy mpandrindra izany rehetra izany? Ary ny fanazavana tsara indrindra 
momba ity “mpandrindra” ity dia ny fisian’Andriamanitra Iray - izay 
namorona izany rafitra izany.

3. FANAMBARANA AVY 
AMIN’ANDRIAMANITRA
Ary ny porofo fahatelo izay manondro ny 
fisian'Andriamanitra dia ny fanambaràna 
marina izay nalefan'Andriamanitra 
amin'ny olombelona ho famantarana 
ny fisiany. Misy famantarana mazava 
fa ny bokin'ny Islam, ny Korana, dia 
tenin'Andriamanitra. Ireto ambany 
ireto ny famintinana fohy momba ny 
antony manamafy izany.
• Efa ho 1400 taona mahery lasa izay 

nidinan’ny korany, nefa izy io dia misy 
fahalalana ara-tsiantifika maro izay tsy 
fantan’olona tamin’izany fotoana izany fa vao 
haingana no hita tamin’ny siansa. Ohatra amin’izany: ny rano no fototry 
ny zavamananaina rehetra (Korany, Anbiya:30); ny habakabaka mivelatra 
(Korany, Adz-Dzariyat:47); ny lalana manokana ho an’ny masoandro sy 
ny volana tsirairay (Korany, Anbiya:33).

• Ny Korana dia misy zava-misy ara-tantara maro izay tsy fantatry ny 
olona tamin'izany fotoana izany,raha tsy hilaza fotsiny ireo faminaniana 
maromaro izay hita ny fahamarinany taty aoriana.. 

• Tsy misy hadisoana na fifanoherana ao amin'ny Korany na dia teo 
aza ny fampidinana tsikelikely azy nandritra ny 23 taona, izay mifono 
lohahevitra maro samihafa.

• Voatahiry teny isan-teny ny Korany hatramin'ny nampidinana azy 
tamin'ny teny Arabo tany am-boalohany, tsy tahaka ny boky hafa izay 
tsy hita intsony amin'ny endriny tany am-boalohany.

Raha nandefa 
boky tari-dalana 

ho an'ny olona 
Andriamanitra, dia tsy 

maintsy misy porofo 
mazava manaporofo ny 
fisian'Andriamanitra 

ao anatiny.

• Ny Korana dia misy hafatra mazava, madio ary maneran-tany izay 
miantso ny feon’ny fieritreretana sy ny finoana fototra momba 
an'Andriamanitra Tsitoha.

• Ny Korany dia manana fiantraikany lalina amin'ny olona, ary tsy 
mahatsapa izany afa-tsy izay nanandrana ny hamaminy ao am-pony

• Ny Korany dia Nampidinina tamin'ny Mpaminany Muhammad 
(fiadanana ho aminy) izay tsy mahalala mamaky teny, nefa misy fomba 
tokana amin'ny fiteniny, ary malaza manerantany ho toy ny tampon'ny 
haisoratra Arabo sy ny hakanton'ny fiteny.

Ny fanazavana  lojika indrindra amin’ny lafiny maro tsy manam-paharoa 
sy mahagaga momba ny Korany dia ny hoe avy amin'Andriamanitra izany.

ANDRIAMANITRA MPITARIKA
Ka rehefa manaiky fa misy Mpamorona hendry no namorona antsika, 
dia ho takatsika fa hampahafantariny antsika ny tanjon'ny namoronany 
antsika. Ahoana no hahafantarantsika izay tadiavin'Andriamanitra 
amintsika? hijanona amin'ny fiainana amin'ny alalan’ny traikefa sy ny 
hadisoana ve isika, sa miaina ho amin'ny fanatanterahana ny tanjon'ny 
tenatsika manokana? Moa ve isika 'manaraka ny onjan-drano' amin'ny 
fanarahana ny hafa fotsiny? Tsia. Nandefa iraka sy nampidika boky 
Andriamanitra mba hampahafantarina antsika ny tanjon'ny famoronana 
antsika.
Andriamanitra Tsitoha kosa dia nandefa mpaminany an'arivony, ary 
naniraka mpaminany iray raha vitsy indrindra ho an’ny vahoaka tsirairay, 
izy rehetra dia nitondra hafatra iray ihany: ny manompo an'Andriamanitra 
irery, ary ny mankato ny torolàlana avy aminy. Anisan'ireo mpaminany 
ireo i Adama, Noa, Abrahama, Mosesy, Jesosy ary Mohammad, fiadanana 
ho azy rehetra.
Ary i Mpaminany Mohammad, fiadanana anie ho Azy, no farany 
tamin’ireo andiany mpaminany, ary izy no lehibe indrindra amin’ny 
olombelona noho ny fahamarinana, ny rariny, ny famindram-po ary ny 
herim-po ananany. Nirahana izy niaraka tamin’ny fanambarana farany 
avy amin’Andriamanitra ho an’ny olombelona rehetra, dia ny Korany, mba 
hanazava amin’ny olona izay nampanaovina azy, mba hahatonga azy ireo 
hanam-pahatahorana.
Ny Korâny dia boky hitsindalana, manazava hevitra maro izay manitikitika 
ny sain’ny olona, toy ny anto-pisiantsika, iza no Andriamanitra, ny asa 
tian'Andriamanitra sy ekeny, ary ireo izay 
tsy tian'Andriamanitra sy nolaviny, ny 
tantaran'ny mpaminany taloha sy ny 
lesona azo tsoahina avy amin'izany, 
ary ny vaovao momba ny Paradisa 
sy ny Afona ary ny Andro 
Fitsarana.
Ny Korâny koa dia mikendry ny 
hanazava ny hevitra diso momba 
ny toetran'Andriamanitra, toy 
ny fanazavana ny toetran'i Kristy 
(fiadanana anie ho aminy), ny 
andraikiny ary ny fampitahàna azy 
amin'ny toetran'ny Tompo Andriamanitra.

Ny fahagagana dia 
niseho tamin’i Kristy 

(fiadanany anie ho aminy) 
tahaka ny mpaminany 
rehetra, ary niantso ny 
olona izy mba hivavaka 

amin’Andriamanitra irery 
ihany 

Korany 19:36

NY NATIORAN'I KRISTY (A.S)
Misy Kristiana milaza fa "i Kristy dia 
Andriamanitra" na izy no iray amin'ny 
telo amin'ny Trinite, ary izy dia 
endrik'Andriamanitra eto an-
tany, ary Andriamanitra amin'ny 
endrik'olombelona. Na izany 
aza, raha ny Baiboly kristiana 
no jerena; dia teraka i Kristy, 
nihinana,  nisotro ,natory 
ary nivavaka, nefa tsy manana 
fahalalana feno mikasika ny siansa 
rehetra izy, ary tsy mifanaraka 
amin'Andriamanitra ireo toetra ireo. 
Ny Andriamanitra dia manana toetra tonga 
lafatra, raha ny olombelona kosa mifanohitra amin'izany, ka ahoana no 
mety hisiany zavatra iray miseho amin'ny lafiny roa amin'ny fotoana 
iray, tsy lojika izany.
Na izany aza, misy olona mety manontany hoe: "Raha afaka manao ny 
zava-drehetra Andriamanitra, nahoana izy no tsy afaka ho olombelona?"
Araka ny famaritana, tsy manao asa izay mampiseho tsy maha-
andriamanitra azy ny Andriamanitra. Noho izany, raha lasa olombelona 
ny Andriamanitra, ary manana toetra maha-olona, dia voatery tsy  ho 
lasa Andriamanitra izy amin'izany.
Ary ambony noho izany, ny Baiboly kristianina dia ahitana andininy maro 
izay itenenan’ny kristy sy anehoany fa panompo izy, ary tsy mitambatra 
amin’Andriamanitra izy.
Ohatra, ao amin'ny Evanjely Matio toko 26:39: "Niankohoka amin'ny 
tavany izy rehefa nivavaka"
Raha Andriamanitra i Jesosy, moa ve mety ny Andriamanitra hidina 
amin'ny tavany hiankohoka amin'ny tany? Ary iza ilay niakohoka taminy?
Maro amin'ny Kristianina no milaza hoe i Kristy dia Zanak’ 
Andriamanitra, ka tokony hanontany ny tenantsika isika hoe 
inona marina no tiana ambara amin'izany? Asandratra avo anie ilay 
andriamanitra manoloana ny filazana azy ho mana-njanaka ara-nofo.
Fa kosa, hitantsika fa ny teny hoe "Zanak'Andriamanitra" dia ampiasaina 
amin'ny fomba fanehoana hevitra ao amin'ny fiteny tranainy ao amin'ny 
Soratra Masina mba hanehoana ny "mpanompo tsara fanahy". Voalaza 
izany amin'ny andininy maro ao amin'ny Testamenta Taloha ho 
an'ny olona masina maro, toy ny Davida, Solomona ary Israely - ary 
tsy natokana ho an'i Jesosy ihany io teny io. Ohatra 
amin'izany ny hoe "... Israely no zanako lahy 
voalohany" (Eksodosy 04:22)
Ny finoana silamo dia manazava ny momba 
an'i Kristy amin'ny fiarovana ny finoana 
marina momba an'Andriamanitra, ny 
maha-lehibe Azy, ny maha-irery Azy ary 
ny fahalavorariany. I Kristy dia iraka feno 
voninahitra nalefan'Andriamanitra hiantso ny 
olona hivavaka amin'Andriamanitra irery ihany.

Zava-dehibe ny 
mahatakatra ny 

toetran’i Kristy (A.S) 
rehefa miezaka mahatakatra 

ny hevitra momba 
an’Andriamanitra ao amin’ny 

finoana Silamo, noho ny 
fisavoritahana sy ny 

filazana maro momba ny 
toetrany.

Tsy mendrika 
ny hana-njanaka 
Andriamanitra, 
fiderana ho azy. 

Korany 19:35

NOHO IZANY….NAHOANA AHO NO ETO?
Miara manaiky ny rehetra fa ny ampahany amin'ny vatana, toy ny maso sy ny 
sofina, ny atidoha ary ny fo, dia manana tanjona manokana amin'ny fisiany; 
tsy midika ve izany fa ny vatan’olona iray manontolo koa dia manana tanjona 
amin'ny fisiany?
Andriamanitra ilay Hendry dia tsy namorona antsika mba hankany amin'ny 
toerana tsy misy tanjona, ary tsy namorona antsika mba hanatanteraka fotsiny ny 
faniriana ara-tsakafo,sy zava-pisotro, ary fanambadiana ihany. Manana tanjona 
ambony kokoa isika, ary tanjona lehibe indrindra izany dia ny fanekena ny 
fisian'Andriamanitra sy ny fanompoana Azy irery, mba hahafahantsika miaina 
eo amin'ny hitsindalan’ilay Mpamorona antsika. izany hitsindalana izany no 
ahafahantsika miaina fiainana mahomby sy sambatra amin'ny lafiny rehetra. 
Izany hitsindalana izany koa no ahitana fivavahana izay mahasoa ny tsirairay toy 
ny fianteherana amin'Andriamanitra, ny vavaka, ny fifadian-kanina, ary koa toy 
ny soa entiny ho an'ny fiaraha-monina toy ny fanampiana ny mpiara-monina, 
ny fiahina ny fianakaviana, ny fahamarinana ary ny fiarovana ny biby.
Ary nandrara antsika Andriamanitra Tsitoha tsy hanompo zavatra hafa ankoatra 
Azy (toy ny sary vongana, masoandro, volana, mpitondra fivavahana,pretra, 
na dia mpaminany aza), satria Izy  tsy mila mpiara-miasa, mpisolovava, na 
mpanelanelana; fa ny olona rehetra dia afaka manantona an'Andriamanitra 
Tsitoha amin'ny fanompoana azy irery ihany.
Ary Andriamanitra Tsitoha dia nanoritsoritra ity fiainana ity ho fitsapana, ary 
maro karazana ny fitsapana ho an'ny olona. Tsy afaka mifehy izay mitranga 
amintsika isika, fa afaka mifehy ny fomba amaliantsika izany. Anisan'ireo 
fomba hanakaikezantsika an'Andriamanitra sy hampidirany antsika ao amin'ny 
Paradisa ny faharetana amin'ny fahoriana sy ny fisaorana amin'ny fahasoavana, 
ary Andriamanitra koa dia nampitandrina antsika momba ny sazy amin'ny afo 
raha misafidy ny tsy finoana Azy isika na tsy Mankato ireo didiny.

NOHO IZANY ... INONA NO TSY MAINTSY HATAOKO ?
Ny fitsapana ny finoan'ny olona dia hita amin'ny fampiasana ny saina mba 
hieritreretana, ny fahitana ny porofo momba ny fisian'Andriamanitra, ary ny 
fiainana araka ny didiny sy ny fandraran’ilay Andriamanitra Tsitoha. Izany dia 
atao amin'ny fanarahana ny didin'Andriamanitra, izay midika amin'ny teny 
arabo hoe "Moslim".
Ary efa nataon'Andriamanitra Tsitoha ho azon'ny rehetra idirana ny finoana 
Islamo, na inona na inona ny tantarany, ny finoany, na ny toerana misy azy 
ankehitriny. Noho izany, afaka ho Silamo amin’ny fomba tsotra ny olona 
iray,amin’ny alalan’ny fijoroana vavolombelona manaraka izao – fijoroana 
vavolombelona ara-pinoana – ka ny fitenenana azy:
Mijoro vavolombelona aho fa tsy misy Andriamanitra afa-tsy Allah ary mijoro 
vavolombelona aho fa i Mohammad dia iraky ny Allah
Tsy efa tonga ve ny fotoana hanarahanao ny tanjona,fa izany tokoa no anto-
mpisianao, ary hanaraka ny fahamarinana sy hanaiky ny fisian'Andriamanitra?

MALAGASY

ny Silamo?!

Fampidirana
Na dia eo aza ny fielezan’ny finoana silamo eran-tany, dia matetika izy io no 
tsy takatry ny olona, noho ny antony maro, ao anatin’izany ny fampahalalam-
baovao ara-politika, ara-toekarena, sy mifototra amin’ny fankahalàna na ny 
tahotry ny "sasany", ary koa noho ny zava-misy diso sy ny fomba fisainana diso 
miparitaka mahakasika ny silamo. Ny antony lehibe indrindra hahatakarana 
ny silamo sy ny mozilimana dia ny fandavana ny hevi-diso mahazatra sy ny 
fanombanana ny toe-javatra rehetra araka ny fampianaran’ny lalàna silamo avy 
amin’ny loharano tena izy.

Ny hevitra diso voalohany – ny Miozolmana dia tsy 
mankasitraka ny tsy Miozolmana, ary tsy miara-miasa 
amin'izy ireo amin'ny tsara.
Misy olona milaza fa tsy mifanaraka amin'ny soatoavina tandrefana ny 
soatoavina silamo, ary tsy marina sy tsy ara-drariny 
koa io filazana io.
Izany dia satria ny Miozolmana manaja 
ny soatoavina manerantany sy mendrika, 
anisan’izany ny:
• Tokony ho marina sy tsy mitanilana ianao
• Manatanteraka ny teny nampanantenaina
• Famelana ny fahafahana ara-pinoana
• Fanajanao ny ray aman-dreninao, ny havanao, 

ny mpifanolo-bodirindrina aminao, ary izay 
lehibe kokoa noho ianao

• Fandanianao amin'ny asa soa, ho be fanomezana, ary mikarakara ny 
mahantra sy ireo sahirana

• Fanaovanao soa amin'ny mpifanolo-bodirindrina
• Tsy azo atao ny mandainga,manao hosoka, miteny ratsy na mifosa ny hafa
Ary ny Miozolomana dia voadidy mba handray anjara amin'ny endrika mahasoa 
ao amin'ny fiarahamoniny, ary hanery ny tenany hatrany hanana toetra tsara 
indrindra, ary haneho ny teny sy ny asa tsara indrindra.

Ny hevitra diso faharoa – ny Miozolomana dia mivavaka 
amin'Andriamanitra vaovao antsoina hoe "Allah"
Ary ny teny hoe "Allah" dia ilay teny izay ilazana 
ny Andriamanitra amin'ny fiteny Arabo, ary 
teny manana hevitra lehibe izay tsy tokony 
ampiasaina afa-tsy amin'Andriamanitra 
tokana. Izy io ihany no teny ilazan'ny 
Kristiana sy Jiosy Arabo rehefa milaza 
ny andriamaniny sy ny tompon’izy ireo.
Na dia mino an'Andriamanitra iray 
ihany (Mpamorona) aza ny Silamo, Jiosy 
ary Kristiana, dia samy hafa tanteraka ny 
fomba fahitan'izy ireo an'Andriamanitra. 
Ohatra, tsy mino ny Silamo fa misy ray na 
zanaka Andriamanitra, na koa Andriamanitra dia 
ampahany amin'ny "Trinite", ary mametraka ny fahalavorariana ho an'i Allah 
irery ihany izy ireo, izy ilay Tompo lehibe.

Nilaza ny 
Mpaminany (saw) 

hoe: 'Ny tsara indrindra 
aminareo dia izay tsara 

toetra indrindra.' 
Voarakitra ao amin’i 

Bokhari (3559).

Ny Miozolomana 
dia manompo 

an’andriamanitra izay 
nivavahan’ireo mpaminany 
talohan’izy ireo, toy ny Nôà, 
Abrama, Mosesy, ary Jesoa, 

fiadanana anie ho azy 
ireo.

Ny hevitra diso fahatelo – mandrisika fampihorohoroana ny 
Islam
Ny fomba fijerin'ny haino amanjery manana fanavakavahana dia mijery ny 
Mozilimana misafotofoto amin'ny ady ho mpampihorohoro foana, na dia miady 
ho an'ny antony ara-drariny na ara-dalàna aza, ary na mpanafika na niharan’ny 
fanafihana aza.
Manazava tsara tsy misy fisalasalana ny finoana silamo fa ny fanafihana olona 
tsy manan-tsiny - na dia amin'ny fotoan'ny ady aza - dia asa mahatsiravina 
ary voarara. Ny tena fampianarana ny silamo marina dia manakana azy ireo 
amin'ny fandringanana ny voly sy ny taranaka raha tsy misy antony ilaina, ary 
toy izany koa ny olona tsy manan-tsiny. Na izany aza, zava-dehibe ny manavaka 
ny herisetra sy ny fanoherana ara-dalàna amin'ny fanjanahantany, satria ny 
fahasamihafana misy eo aminy dia toy ny fahasamihafana eo amin'ny fotsy sy 
ny mainty!
Asehon’ny Korany amin'ny fomba tsy misy fisalasalana ny loza ateraky ny 
famonoana aina masina izay norarain’ny Allah tsy tokony hovonoina, ary 
manamafy ny maha-zava-dehibe ny fiainan’olombelona.

Milaza Allah: fa na iza na iza mamono olona mbola tsy meloka 
tamin’ny famonoan’olona, na fanimbana tety ambonin’ny tany, dia 
sahala amin’ny namono ny olombelona rehetra izy. Ary na iza na 
iza kosa mamelona olona iray, dia sahala amin’ny namelona ny 

olombelona rehetra. 
Korany 5:32

Ny fahadisoan-kevitra fahefatra – manindry ny vehivavy ny 
Islam
Ao amin'ny Is lamo,  mitovy ny lehi lahy sy  ny vehivavy eo 
anatrehan'Andriamanitra, amin'ny lafiny valisoa, sy sazy ary fanisana ny 
asa vitany. Tsy misy ho ambony noho ny hafa afa-tsy amin'ny fahatahorana 
an'Andriamanitra.

Milaza Allah: Ny mendrika indrindra aminareo dia izay matahotra 
azy aminareo. 

Korany 49:13

Ary ity andininy ity dia manaporofo fa ny voninahitra marina dia tsy azo noho 
ny fahantràna na harenan'ny olona iray, na ho mainty na fotsy ny lokony, fa azo 
amin'ny fahatsoram-panahy sy ny finoana tsara, na lahy izany na vavy.

Ary Andriamanitra Tsitoha dia namorona lahy sy vavy, ary nanome 
andraikitra lehibe azy ireo tsirairay avy, sy anjara asa isan-karazany 

mifanaraka amin'ny toetrany ara-batana, ara-tsaina ary  
ara-pihetseham-po, ary ny fanombanana dia araka ny 

fahamendrehan'izy ireo.
Ary ny Islam dia nanome ny vehivavy ny zo rehetra, nanome voninahitra azy 
ary nanome azy fanajàna tsara indrindra, ary nampitovy azy rehefa mifanaraka 
amin'ny zon'ny vehivavy, eo amin'ny fitadiavana ny fivelomany, fanekeny 
amin'izay tokony ho vadiny, fanohizany ny fianarany, fangatahana ny fisaraham-
panambadiana, ary fahazoana ny anjarany amin'ny lova.
Fa ny maha kivy sy mampalahelo ny fahitana "sasany" amin'ny vehivavy silamo ao 
anatin'ny faneriterena, ary tsy fahadisoan'ny finoana silamo izany na tsy noho ny 
fampianarany, fa kosa fahadisoan'ny fomba amam-panao sy kolontsaina sasany 
eo amin'ny fiaraha-monina izay lavin'ny finoana Islam amin'ny firenena sasany.

fotsiny ihany na boky tononkalo"
Ny Korany Masina dia tenin'Andriamanitra ilay avo  
Indrindra, izay nalefany tamin'ny Mpaminany 
Mohammad S.A.W. tamin'ny alàlan'i Jibril 
A.S. Izy io dia manavaka ny marina amin'ny 
lainga, ary misy ny fototry ny torolalana izay 
hahasambatra ny olombelona rehetra.
Ny Korany dia fakana lesona sy fahendrena 
avy amin'ny fiainan'ny mpaminany taloha sy 
ny vahoak'izy ireo, mba ahafahantsika misitraka 
ny soa amin’ny tantaran’izy ireo.
Ary koa, ny Korany dia mampahafantatra antsika momba an'Andriamanitra 
avo Indrindra sy momba antsika ihany ary ny tanjona namoronany antsika, 
izay ny fahatanterahan’ny maha tokana ny tompon’izao tontolo izao.
Tsy namorona antsika tsy misy antony Andriamanitra ary tsy ho avela tsy misy 
dikany isika, ary ny fitsapana ny finoan'ny mpanompo dia amin'ny fampiasany 
ny sainy, ny sitrapony ary ny fisainany mba hahitany fahazavana momba ny 
fisian'Andriamanitra Mpamorona hendry ,izay nandefa famantarana taminy 
mba hahitany ny marina, ary ny iray amin'ireo famantarana lehibe indrindra 
dia ny nampidinana ny Korany taminy. Ary ny Kôrany tenany dia efa misy 
fahagagana maro, ary tsy misy fisalasalana amintsika fa avy amin'ny Tompon'ny 
tany sy ny lanitra izy io.

Hevitra diso fahenina – “Ny hijab dia fahaterena”
Raha handinika ny hijab isika, ny vehivavy Miozolomana dia voatery manarona 
ny vatany amin'ny fitafiana ary tsy mampiseho ny haingony eo anatrehan'ny 
lehilahy rehetra tsy havany. Na izany aza, ny hijab dia tsy sarona ivelany fotsiny, 
fa momba ny toetra ihany koa, izay ahitana teny tsara, ary fahamendrehana 
amin'ny fomba amam-panao mihaja sy mendrika.
Na dia maro aza ny soa sy ny tombontsoa avy amin'ny fitafiana hijab, ny 
antony lehibe tokony handraisan’ny vehivavy mozilmana ny hijab dia satria 
didin'Andriamanitra izany, ary Izy no mahalala ny didy  sy ny mety ho 
tombotsoan’ny mpanompony.
Manampy ny vehivavy hanana hatsaram-panahy ao anatiny ny hijab, fa tsy 
ny endriny ivelany fotsiny. Manome fahafahana ny vehivavy ho mpikambana 
mavitrika ao amin'ny fiaraha-monina izany, sady mitazona ny fahatsorany sy 
ny fahalemem-panahiny.
Tsy famantarana fanerena na fanandevozana na famerana ny hijab, fa 
mpiambina sy miaro ny vehivavy amin'ny fijery maniratsira sy ny fotoana 
mamitaka avy amin'ny lehilahy mpitsiriritra, ary miaro azy ihany koa amin'ny 
fanavakavahana ataon'ireo mpanaraka ny hetahetam-pony. Noho izany, rehefa 
mahita vehivavy Miozolomana ianao dia aoka ho fantatrao fa manarona ny 
vatany ara-batana izy fa tsy ny sainy na ny eritreriny.

Hevitra diso fahafito – Ny Miozolmana rehetra dia Arabo  
avokoa
Tsy izany no izy, satria ny Arabo dia manodidina ny 20% monja amin'ny 
Miozolomana, izay midika fa ny 80% amin'ny Miozolomana tsy miteny 
Arabo. Ohatra, ny isan'ny Miozolomana any Indonezia sy India irery ihany 
dia mihoatra ny isan'ny Miozolomana Arabo.

Ary ny fomba 
tsara indrindra 

hahafantarana izay 
itorian’ny Korany dia 
ny famakianao azy 

ary tombony ho 
anao.

Ny hevitra diso faha-8 – Ny jihad dia fampihorohoroana
Ny fototry ny jihad dia ny tolona sy ny fanolora-tena ho an'Andriamanitra 
amin'ny fomba izay nankatoaviny sy mahafa-po azy. Ny teny hoe jihad dia 
milaza ny ady amin’ny, faharetana ary fandeferana, ka mahalaza ny asa tsara 
rehetra sy ny fandaniana amin'ny endriky ny hatsaram-panahy rehetra, 
izany hoe jihad amin'ny fo, amin'ny vava ary amin'ny vatana, manohitra ny 
tena, ny faniriana, ny devoly ary ny tsy finoana. 
Ny karazana jihad izay mazàna eritreretina 
indrindra dia ny jihad miaramila izay natao 
mba hiarovana ny filaminan'ny fiaraha-
monina sy fiarovana azy, hisorohana ny 
fanafihana, hanamafisana ny marina 
ary hampiroboroboana ny rariny. Mety 
hiseho amin'ny fomba fiarovana na 
fanafihana izany arakaraka ny toe-javatra 
sy ny tranga misy.

Ny hevitra diso fahasivy – 
"Mivavaka amin’i Mohammad na 
amin’ny Andriamanitry ny volana ny Silamo"
Ary ny hevitra diso iray hafa hoe ny Miozolomana dia mivavaka 
amin'ny Mpaminany Mohammed S.A.W. dia tsy marina mihitsy, ary 
mora hovahana amin'ny tenin'ny Mpaminany hoe: “Aza manandratra 
ahy tahaka ny nanandratan'ny Kristianina an’i Kristy zanak’i Maria, fa 
mpanompon’Andriamanitra aho, ka lazao hoe mpanompon’Andriamanitra 
sy irakany.” Sahih al-Bukhari (3445)
Misy koa ny filazana mitovy amin'izany, izay milaza fa manompo 
"Andriamanitry ny volana" ny Miozolmana, izay tsy marina mihitsy. Ao 
amin'ny finoana Silamo, ny fanompoana ny volana na ny masoandro na 
zavatra hafa ankoatran’Andriamanitra dia heverina ho fanompoa-tsampy.

Hoy Andriamanitra Lehibe: "Aza miankohoka amin'ny masoandro 
na amin'ny volana ianareo, fa miankohofa amin'Andriamanitra 

izay namorona azy ireo, raha toa ka Izy no tmpoinareo." 
Korany 41:37

Ny finoana silamo dia manamafy ny fahalavorariana tanteraka, ny habeny 
tsy manam-paharoa ary ny maha-tokana tanteraka an'Andriamanitra, 
Tompon'ny rehetra. Izy no Andriamanitra ara-drariny sy piantra. Ny 
fanompoana azy sy ny fanekena ny maha-tokana Azy no fototra sy ivon’ny 
finoana silamo, araka ny voalaza ao amin'ny Tenin'Andriamanitra sy ny 
Tenin'ny Mpaminany.

Hevitra diso faha-10 – "Ny Silamo dia manaiky ny 
fanambadiana an-katerena"
Ny fandaminana ny fanambadiana dia tafiditra ao anatin'ny fomban-drazana 
sy ny kolontsaina arahina sy manjaka any amin'ny firenena isan-karazany 
manerantany. Na dia tsy voafetra amin'ny Silamo aza ny fanambadiana an-
terisetra, dia nisy olona nanendrikendrika sy nanaratsy izany tamin'ny fomba 
tsy marina ho an'ny Silamo. 
Ao amin'ny Silamo, manana zo ny lehilahy sy ny vehivavy hisafidy na handà 
ny vadiny. Araka ny voalazan'ny Mpaminany (S.A.W):
"Ny vehivavy efa nanambady dia manan-jo amin'ny tena ho azy bebe kokoa 

Anisan'ny 
fampianaran'ny 

Islam ny fanajana sy 
fanomezam-boninahitra 

ireo iraka sy ny mpaminany 
rehetra, saingy tsy midika ny 

fanajana sy fitiavana azy 
ireo fa tokony hanompo 

azy ireo isika.

noho ny ray aman-dreniny, ary ny zazavavy tsy manambady dia tokony anaovana 
fanontaniana ary ny tsy fanehoany hevitra dia midika 
ho fankatoavany." Sahih Muslim (1421)

Hevitra diso faha raika ambin'ny 
folo – "manery ny olona 
hanaraka azy ny finoana 
Silamo"
Na dia adidin'ny mpino Silamo aza ny 
mampiely ny hafatr'izy ireo sy ny finoany 
manerana izao tontolo izao, tsy misy olona 
afaka terena hino ny finoana Silamo amin'ny 
fomba teritery na herisetra. Ny fidirana ho 
Silamo, sy finoana an'Andriamanitra ary ny 
fanarahana azy dia tokony ho avy amin'ny fahatokisana 
tanteraka, fahafahana tanteraka, ary finoana mafy ao am-po. Noho izany, tsy azo 
atao ny manery olona hiditra amin'ny Silamo. Alaivo antsaina manaraka ireto:
• Ny isan'ny Miozolomana betsaka indrindra dia any Indonezia, izay nidiran'ny 

Silamo tsy nisy rà nikoriana na iray aza.
• Ny isan'ny Kristianina Kôpta izay monina tao afovoan'ny nosy Arabo 

nandritra ny taonjato maro dia 14 tapitrisa.
• Ny Silamo no fivavahana miparitaka haingana indrindra eto an-tany amin'izao 

fotoana izao.
• Na dia heverina ho antony ara-drariny aza ny hiady amin'ny tsy rariny sy 

famoretana ary ny fametrahana ny rariny amin'ny ady sy jihad, tsy tafiditra 
amin'ireo antony ara-drariny na ara-dalàna ao amin'ny Silamo ny manery 
ny olona hino ny Silamo.

• Nitondra an'i Espaina nandritra  valonjato taona mahery eo ny Silamo, ary 
tsy nisy nanery mihitsy ny olona hanova ny fivavahany ho lasa Silamo.

Famaranana
Ny fianarana momba ny finoana silamo avy amin'ny loharano tsy azo ianteherana 
sy tsy voamarina raha tsy misy fanamarinana araka ny tokony ho izy dia tena 
mampidi-doza ary mitarika amin'ny hevi-diso sy finoana diso. Aza manaiky 
ho voatarika hino ny hevi-diso toy izany momba ny finoana silamo raha tsy efa 
nanamarina ny loharanony marina sy tany am-boalohany.Fa ilay finoana,izay 
mihoatra ny ampahefan’ny mponin’izao tontolo izao miditra ao aminy dia tsy ho 
ratsy endrika toy ny asehon’ny fampitam-baovao mitanilana ireny.
Finoana feno fandriampahalemana sy famindram-po izy io, ary mendrika ny 
hianarana tsara ny hafatra entiny, ary dinihana lalina sy ara-tsaina alohan’ny 
hitsarana azy.

Miteny Allah: Tsy 
misy fanerena ny 

amin’ny fivavahana! 
Fa efa miavaka tsara 

amin’ny fahaverezana ny 
fahitsiana 

Korany 2:256

ZON’NY VEHIVAVY 
AO AMIN’NY 

FINOANA SILAMO

Manankaja, 
manam-boninahitra, 

sarobidy.

FAMPIDIRANA 
Inoan’ny sasany fa andevozina sy tsinontsinoina ary ampahoriana 
ny vehivavy ao amin’ny finoana silamo, kanefa izany tokoa ve 
ny marina? Andevozina tsotra izao ve ny vehivavy silamo an-
tapitrisany, sa ireo hevi-diso novolavolain'ny fampahalalam- 
baovao mitongilana?
Ny lehilahy sy ny vehivavy rehetra dia 
taranaky ny olon-tokana, dia ny 
mpaminany Adama (A.S), ary ny 
Silamo dia tsy manaiky afa-tsy ny 
rariny sy ny fihetsika tsara ho an'ny 
tsirairay. 
Ny lehilahy sy ny vehivavy rehetra 
dia taranaky ny olon-tokana, dia 
ny mpaminany Adama (A.S), ary 
ny Silamo dia tsy manaiky afa-tsy 
ny rariny sy ny fihetsika tsara ho an'ny 
tsirairay.

FITOVIANA AMIN'NY VALISOA 
SY NY ANDRAIKITRA
Mivavaka amin'Andriamanitra amin'ny fomba mitovy ny lehilahy 
sy ny vehivavy, izany hoe: mivavaka amin'Andriamanitra iray 
ihany izy ireo, manatanteraka ny fivavahana mitovy, manaraka 
ny boky masina mitovy, ary mitana ny finoana mitovy. ALLAH– 
izay teny Arabo midika hoe Andriamanitra tokana marina ho 
an'ny olombelona rehetra – izy ilay mandidy sy manapaka amin'ny 
olombelona rehetra amin'ny fahamarinana sy ny rariny, ary 
nanamafy mazava tsara ao amin'ny Soratra Masina ny amin'ny 
fitoviana eo amin'ny lehilahy sy ny vehivavy amin'ny fifaneraserana 
sy ny valisoa.

Nampanantenain’Andriamanitra zaridaina (Paradisa) 
izay ikorianan’ireo renirano eo ambaniny ireo mpino 

lahy sy ireo mpino vavy, ka hitoetra ao mandrakizay, ho 
fonenana mahafinaritra ao amin’ny Zaridainan’i Edena. 

Korany 9:72

Izaho dia tsy mamery velively ny asan’izay niasa 
taminareo, na lahy izany na vavy, avy amin’ny an-daniny 

sy avy amin’ny an-kilany aminareo. 
Korany 3:195

Ireo andininy ireo dia mampiseho amintsika fa ny valisoa dia 
miankina amin'ny asa ataon'ny olona iray, fa tsy amin'ny maha-
lahy na maha-vavy azy. Ny maha lahy sy  vavy dia tsy manana 
anjara toerana amin'ny fanomezana valisoa ny olona iray na ny 
fitsarana azy.
Raha ampitahaina amin'ny fivavahana hafa ny finoana silamo 
dia hitantsika fa ny silamo no manome fitoviana eo amin'ny lahy 
sy ny vavy.

Milaza Allah:  
Ka ho an’ireo vehivavy 

dia manan-jo ho entina 
tsara mifandanja amin’ny 

adidy takiana amin’izy 
ireo

Korany 2:228

Ohatra, ny finoana silamo dia mandà ny fiheverana fa i Eva no 
omena tsiny kokoa noho i Adama noho ny fihinanana ny voankazo 
voarara. Araka ny finoana silamo kosa dia samy nanota i Adama 
sy i Eva, ary nanaiky ny fibebahan’izy ireo Andriamanitra ary 
namela azy ireo.

FITOVIANA AMIN'NY ZO 
HAHAZO FAHALALANA
Entanina ny lehilahy sy ny vehivavy mba hahazo fahalalana. Hoy 
ny Mpaminany (saw): "Ny fikatsahana fahalalana dia adidy 
amin'ny silamo rehetra."
Toy izany koa, nisy vehivavy Silamo manam-pahaizana tamin’ny 
andron’ny Mpaminany (saw), ny sasany tamin’izy ireo dia avy 
amin’ny ankohonany, ny sasany tamin’izy ireo dia mpanaradia azy 
na zanany vavy, ary anisan’ny nisongadina indrindra tamin’izy ireo 
i Aisha, vadin’ny Mpaminany (saw), izay noraisina avy aminy ny 
ampahefany lalana silamo.
Nisy vehivavy manam-pahaizana sy mpahay lalàna maro hafa koa, 
izay nampianatra ireo manam-pahaizana malaza.

FITOVIANA AMIN’NY ZO 
HIFIDY VADY
Ny finoana silamo dia nanome voninahitra ny vehivavy tamin'ny 
fanomezana azy ireo zo hifidy ny vadiny ary mbola mitazona ny 
anaram-pianakaviany rehefa manambady.
Na dia eo aza izany, dia maro ny olona no mihevitra fa manery 
ny zanany vavy hanambady ny raim-pianakaviana. Na izany aza, 
fomba fanao ara-kolontsaina tsy misy fototra amin'ny finoana 
silamo izany; raha ny marina dia voararan'ny lalàna silamo izany.
Tamin'ny andron'ny Mpaminany, tonga teo aminy ny vehivavy iray 
ary niteny hoe: "Nampanambadian'ny raiko an-keriny tamin'ny 
zanaky ray tam-po aminy aho mba hampisondrotra azy". Noho 
izany, ny Mpaminany, fiadanana sy ny tso-drano anie ho azy, dia 
nandefa iraka tany amin'ny rain-drazazavavy,ka rehefa niatrika 
azy teo dia nanome azy ny zo hifidy ny hijanona ho vady na 
hanafoana ny fanambadiana I mpaminany. Hoy izy: “Ekeko, ry 
irak’Andriamanitra ny zavatra nataon’ny raiko, saingy te-haneho 
amin’ny vehivavy aho fa tsy ny lehilahy no mibaiko amin’izany.

MITOVY FA SAMY HAFA
Raha manana zo mitovy amin'ny ankapobeny ny lehilahy sy ny 
vehivavy, dia tsy mitovy ny zo sy andraikitra manokana omena ny 
tsirairay. Ny lehilahy sy ny vehivavy dia manana zo sy andraikitra 
mifameno fa tsy mitovy.
Ankoatra ny fahasamihafana ivelany sy anatiny, fantatry ny 
mpahay siansa fa misy fahasamihafana maro eo amin'ny fomba 
fanaon’ny lehilahy sy ny vehivavy ny fiteny, ny fampahalalana ary 
ny fihetseham-po.

Ohatra, fa tsy voafetra amin'ny
Milaza i Edward Wilson, manampahaizana momba ny biolojia 
sosialy ao amin'ny Oniversiten'i Harvard: "Ny vehivavy dia 
manana fironana ho ambony kokoa noho ny lehilahy amin'ny 
fahaiza-miteny, fahatsapana toetrin’olona, ary fahaiza-manao 
amin'ny sosialy, raha ny lehilahy kosa – ankoatra ny zavatra 
hafa – dia manana fironana ho ambony amin'ny fahaleovan-
tena sy fahefana, fahaiza-manao amin'ny toerana rehetra sy 
fanatanjahantena, herisetra mifandray amin'ny toerana, ary 
toetra hafa."
Tena tsy fahendrena ny mitondra ny lahy sy ny vavy amin'ny 
fomba mitovy, ary ny tsy fanomezana lanja ny fahasamihafana 
misy eo amin’izy roa. Ny finoana Silamo mampianatra fa manana 
andraikitra mifameno ny lehilahy sy ny vehivavy, saingy samy hafa 
izy ireo; satria mifanaraka kokoa amin'ny natiorany izany. Hoy 
Andriamanitra Tsitoha:

Tsy ho fantany va 
izay namboariny, 

nefa dia Izy no Ilay feno 
hamoram-po, Ilay tena 

Mahafantatra
Korany 67:14

Ary tsy tahaka ny 
lahy ny vavy

Korany 3:36

Izy ireny mantsy 
dia fitafy ho anareo, 

ary ianareo ihany koa 
fitafy ho azy ireny

Korany 2:187

FIANAKAVIANA 
MITAMBATRA
Andriamanitra no namorona ny lehilahy sy ny vehivavy ho samy 
hafa, manana adidy, fahaiza-manao, ary andraikitra miavaka isan-
karazany, ary tsy heverina ho porofo fihoaram-pefy na fahalemena 
ireo fahasamihafana ireo, fa kosa ho mariky ny fanasokajiana sy 
fifamenoana.
Manana lanja lehibe ny fianakaviana ao amin'ny Islamo, satria ny 
lehilahy no tompon'andraikitra amin'ny fampandrosoana ara-
bola ao amin'ny fianakaviana, raha ny vehivavy kosa no mandray 
anjara amin'ny fampandrosoana ara-batana, ara-panabeazana, 
ary ara-tsaina. Mamporisika amin’ny fiaraha-miasa izany fa tsy 
fifaninanana, satria samy manao ny andraikiny ny tsirairay avy, ka 
miorina ny fianakaviana matanjaka, ary miteraka fiaraha-monina 
miray hina.
Amin'ny lafiny ara-moraly, tsy miaina fiainana feno fahasambarana 
ny lehilahy sy ny vehivavy raha tsy miaraka. Ary 
mahafinaritra ny namaritan'Andriamanitra 
izany,rehefa nilaza izy hoe:
Ny akanjo dia manome fampiononana 
sy hafanana ary fiarovana, ankoatra 
ny bika aman’endrika ary fanafenana 
ny kilemany. Miseho toy izany koa ny 
fifandraisan’ny mpivady, izay hifanaloka 
sy hifampionona ny andaniny sy 
ankilany.

FITIAVANA SY FANGORAHANA 
AMIN'NY FIFANDRAISAN'NY 
MPIVADY
Ny Mpaminany,fiadanana sy 
fitahian'Andriamanitra anie 
ho azy, dia namporisika ny 
lehilahy mba hitondra ny 
vadiny amin'ny fomba 
tsara indrindra,hoy izy: 
"Ny tsara indrindra 
aminareo dia izay tsara 
indr indra  amin 'ny 
fianakaviany." 
Al-Tirmidhi (3895).
Aisha, vadin'ny Mpaminany, 
dia nanontaniana momba ny 
fitondran-tenan'ny Mpaminany 
ao an-tranony. Hoy izy: “Toy ny rehetra 
aminareo ao an-tranony izy, nefa malala-tanana sy tsara fanahy 
kokoa, ary vonona ny manampy ny vadiny amin’ny raharaha 
mahazatra ao an-trano, Nanjaitra ny akanjony sy nanamboatra 
ny kirarony izy, ary amin’ny ankapobeny dia manampy amin’izay 
asa rehetra ataon’ny vadiny izy.

NY HA AVO TOERAN’NY RENY 
SY NY ZANAKAVAVY
Ny reny no manana fiantraikany lehibe indrindra amin'ny zaza, 
indrindra amin'ny taona voalohany, amin'ny fampihantana, 
fikarakarana, ary fitiavany izay omeny. Ary tsy misy isalasalana 
fa ny fahombiazan'ny fiarahamonina dia avy amin'ny reny, noho 
izany dia zo amin'ny finoana silamo ny manome voninahitra sy 
manandratra avo ny toeran’izy ireny.
Milaza Allah amin’ny Korany:
Nanontaniana I Mpaminany (S.A.W), 
indray andro: 
"Ry irak'Andriamanitra o, iza 
amin'ny olona no mendrika ny 
ho namana tsara?" Hoy izy: “Ny 
reninao.” Nanontany indroa 
ilay lehilahy hoe: “Iza àry?” ary 
nomeny valiny mitovy. Tamin'ny 
fanefatra vao namaly i Mpaminany 
(S.A.W)nanao hoe: "Dia ny rainao.  
Al-Bukhari (5971) sy Moslim (2548).
Tsy ny fitondrana tsara ny reny ihany no 
isitrahana valisoa, fa raha ny marina dia nanome 
valisoa manokana ho an'ny fitaizana zanakavavy koa ny finoana 
silamo, valisoa izay tsy nomena akory ny fitaizana zanakalahy.

Ary anisan’ireo 
famantarana avy Aminy, 

ny nahariany ho anareo avy 
aminareo ny vadinareo, mba 

hiainanareo amim-pilaminana 
miaraka aminy, ary dia nasiany 

fifankatiavana sy hatsaram-panahy 
teo aminareo. Misy porofo tokoa 
ao anatin’izany ho an’ireo olona 

mieritreritra.
Korany 30:21

Ary nodidianay ny 
olombelona hanao 

ny tsara amin’ireo Ray 
aman-dReniny, mafy ny 
nitondran-dReniny sy ny 

niterahany azy
Korany 46:15

MALAGASY

Hoy I Mpaminany (saw): "Na iza na iza manan-janaka vavy telo 
ka miahy azy ireo, mamindra fo amin'izy ireo ary mikarakara azy 
ireo, dia azo antoka ny paradisa ho azy." : Nisy nilaza hoe: Ry 
irak'Andriamanitra o: Ahoana raha manana roa izy? Hoy izy: 
Na dia manana roa aza. Notanterin’ny Ahmad (14247)

FAMARANANA 
Talohan'ny silamo dia noheverina ho loharanon-kenatra ny 
vehivavy. Nalevina velona ny zatovovavy, niely patrana ny 
fivarotan-tena, teo am-pelatanan’ny lehilahy ny fisaraham-
panambadiana, voafetra ho an’ny mahery ny lova, ary nanjaka 
ny fampahoriana sy ny tsy rariny. Tonga ny finoana silamo ary 
nanafoana ireo fanao ireo, namerina ny hasin'ny vehivavy sy ny 
zony.
Na dia amin'izao fotoana izao aza any amin'ny firenena mandroso, 
tsy omena ny vehivavy ny fanajana, ny voninahitra, ary ny 
fahamboniana, tsy lazaina intsony ny karama  izay tokony hitovy 
noho ny asa mitovy. Ny finoana silamo anefa dia mihevitra 
azy ireny ho manandanja sy sarobidy, ka tsy tokony hatao 
tsinontsinona na ailika.
Ny fampijaliana ny vehivavy any amin'ny firenena sasany any 
Moyen-Orient na dia fianakaviana silamo aza dia avy amin'ny 
kolontsaina izay diso arahin'ny mpino silamo sasany, fa tsy avy 
amin'ny finoana silamo mihitsy.
Raha tsy izany, nahoana no betsaka ny vehivavy manaiky ny 
finoana silamo raha fivavahana mampahory?
Ho faranantsika amin'ny tenin'ny Tomponay sy Tomponareo, 
mpahary ny lehilahy sy ny vehivavy ary Mpamatsy ny fiainan’izy 
ireo.

Ireo mpankato an’Andriamanitra, lahy sy vavy, 
ireo mpino lahy sy vavy, ireo mpanolotena 

lahy sy vavy, ireo olomarina lahy sy vavy, ireo 
manam-paharetana lahy sy vavy, ireo manam-

pahatahorana lahy sy vavy, ireo tia miantra 
lahy sy vavy, ireo mpifehy tena lahy sy vavy, 

ireo mpiaro ny fahadiovam-pitondrantenany 
lahy sy vavy, ireo mpahatsiaro mandrakariva 

an’Andriamanitra lahy sy vavy; nanomana 
famelan-keloka sy valisoa lehibe ho azy ireo 

Andriamanitra. 
Korany 33:35

NY FAHAGAGANA 
SIANTIFIKA AMIN’NY 

KORANY

Milaza Allah: Hasehonay 
azy ireo ny famantarana avy 
Aminay eo amin’izao rehetra 

izao, sy amin’ny tenan’izy ireo, 
mandrapahitan’izy ireo mazava 

fa izany no fahamarinana. 
Fossilat 53

(09/10)العلوم في الإسلام

Ny KORANY - dia bokin'ny finoana silamo – ary izy no farany amin'ireo 
bokin'ny fanambarana avy amin'Andriamanitra ho an'ny olombelona, ary izy 
koa no namarana ny fanambarana rehetra nandeha tamin'ireo mpaminany.
Na dia tsy boky ara-tsiansa indrindra aza ny Korany Masina (izay efa 1400 
taona mahery lasa izay no nidinany), dia mirakitra filazana mialoha ny zava-
misy ara-tsiansa izay  hita vao haingana, noho ny fivoaran'ny teknolojia sy 
ny fahalalana siantifika.
Mamporisika ny fandalinana sy fikarohana ara-tsiansa ny finoana silamo 
Satria ny fahatakarana ny toetry ny zavaboary dia ahafahan’ny olona 
mampitombo ny fanandratana avo ilay Mpahary azy sy mampiseho ny 
halehiben’ny heriny sy ny fahendreny. Ny Korany dia nidina tamin'ny 
fotoana izay mbola tsotra kely ny fahalalana ara tsiansa; tsy nisy teleskaopy, 
mikraoskaopy, na zavatra mitovy amin’ny teknolojia ankehitriny.
Nihevitra ny olona fa ny masoandro dia mihodina manodidina ny tany 
ary ny lanitra dia mihantona amin’ny andry eo amin’ny zoron’ny tany 
fisaka. Manoloana izany toe-javatra izany, dia nambara ny Korany, izay 
misy fanondro mazava momba ny zava-misy ara-tsiansa maro, mikasika 
lohahevitra ara astrônomia ka hatramin'ny biolojia sy geolojia, ary hatrany 
amin'ny zoologia
Anisan’ny zava-misy ara-tsiansa maro hita ao amin’ny Korany ireto manaraka 
ireto:

1 - NIANDOHAN'NY FIAINANA
Ny rano no heverina ho fototry ny zava-manan’aina rehetra.
Ary ny zava-manan’aina rehetra dia vita amin'ny 
sela, ary fantatsika ankehitriny fa ny sela dia saika 
ho rano avokoa.
Ity zava-misy ity dia tsy hita afa-tsy taorian'ny 
famoronana ny mikraoskaopy. Tany 
amin’ny tany karakaina Arabo, dia tsy azo 
noeritreretina hoe nisy olona nihevitra fa 
avy amin’ny rano ny zavamananaina rehetra 
eto an-tany.

2 - FIVOARAN'NY 
ZAZAKELY AO AN-KIBO
Andriamanitra dia miresaka momba ny dingana amin'ny fivoaran'ny zaza 
ao an-kibo:

Milaza Allah: Hamafisina, fa Noharianay avy tamin’ny tanimanga 
ny olombelona, avy eo, dia nasianay tetina tsirinaina tao anatin’ny 
toerana voaaro. Manaraka izany dia nataonay ho vaingan-drà io 
tsirinaina io, ary avy amin’izany no namboaranay vainga-nofo. 

Korany 21:12-14

Ary ny teny hoe «al‘alaqa» dia manana heviny telo: Katsentsina(parasitique), 
zavatra mihantona, ary fivontosan-dra. Raha ny hoe «al-moudgha» kosa dia 
midika hoe zavatra tsakoina, ary ny manampahaizana momba ny zaza ao 
an-kibo dia nahatsikaritra fa ny fampiasana ireo voambolana ireo amin'ny 
famaritana ny fivoaran'ny zaza ao an-kibo dia tena marina tanteraka, ary 
mifanaraka amin'ny fahalalantsika ara-tsiansa amin'izao fotoana izao momba 
ny dingan'ny fitomboany.

Miteny Allah : 
ary nataonay avy 

amin’ny rano, ny zava-
manan’aina rehetra, 

moa tsy mino izany va 
ianareo? 
Korany 21:30

Tsy dia fantatra loatra ny momba ny lamina sy dingana ary fivoaran’ny zaza 
ao am-bohoka hatramin’ny taonjato faha-20, izay midika fa ny famaritana 
ny zaza ao am-bohoka ao amin’ny Korany dia tsy azo ankinina amin’ny 
fahalalana siantifika tamin’ny taonjato faha-7.

3 - FIVELARAN’NY TONTOLO
Tamin'ny fotoana mbola teo amin'ny dingana voalohany ny fahalalana  
astronomia dia voalaza ao amin'ny Koary Masina ity andininy manaraka ity:

Ny lanitra, dia namboarinay avy amin’ny herinay, ary novelarinay 
amina velarana tsy hita noanoa. 

Korany 51:47

Ny iray amin'ireo hevitra tiana lazaina ao amin'ny andininy masina io dia ny 
hoe: Andriamanitra no manitatra ny tontolo (izany hoe ny lanitra). Ary ny 
hevitra hafa dia ahitana ihany koa hoe Andriamanitra no miaro ny tontolo, 
ary manana fahefana amin'izany Izy.
Hita tamin'ny taonjato farany teo ny hoe miha mivelatra izao tontolo izao 
(ohatra, miha mifanalavitra ny planeta). Ny mpahay fizika Stephen Hawking 
dia nanoratra tao amin'ny bokiny "A Brief History of Time":
Ny fahitana fa miha mivelatra ny tontolo dia iray amin'ireo revolisiona ara-
tsaina lehibe tamin'ny taonjato faha-20.
Manondro ny fivelaran'ny tontolo ny Korany na talohan'ny nanamboarana 
ny teleskaopy aza!

4 - FAMPIDINANA NY VY
Ny vy dia tsy singa voajanahary eto an-tany; avy 
any ivelany no nahatongavan’izany tamintsika. 
Hitan’ny mpahay siansa fa an’arivony tapitrisa 
taona lasa izay, ny Tany dia nodarohan’ny 
tainkintana mitondra vy avy amin’ny kintana 
nipoaka lavitra.
Nampiasain’Andriamanitra ny voambolana hoe 
“Nampidininay” tao amin’ilay andininy.
Misy hevitra ara-tsiansa matanjaka fa ny vy dia 
nampidinina teto an-tany tamin'ny alalan'ny meteorita, 
zavatra izay tsy fantatry ny siansa voalohany tamin'ny taonjato fahafito.

5 - FIAROVANA NY LANITRA
Ny lanitra dia manana anjara toerana lehibe amin'ny fiarovana ny Tany sy ny 
mponina ao aminy, amin'ny tara-masoandro mahafaty, ary koa ny hatsiaka 
tafahoatra eny amin'ny habakabaka.
Ilay Andriamanitra Tsitoha dia miantso antsika mba hijery ny lanitra amin'ity 
andininy manaraka ity:
ary nataonay tafo voaaro ny lanitra, nefa mbola manome lamosina 

ireo famantarany ihany izy ireo. 
Korany 21:32

Ny Korany dia manondro ny fiarovana ny lanitra ho iray amin'ireo 
famantarana maneho ny herin'Andriamanitra, saingy tamin'ny alalan'ny 
fikarohana siantifika natao tamin'ny taonjato faha-20 no nahitana izany 
fiarovana izany.

“Nampidininay 
ny vy izay misy hery 
mafy, sady ilain’ny 

olona koa” 
Korany 57:25

6 - IREO VOHITRA
Andriamanitra dia misarika ny saintsika 
amin'ny antony iray manan-danja ny 
amin'ny tendrombohitra:
Ny KORANY dia mamaritra mazava 
tsara ny fakany lalina amin'ny 
tendrombohitra amin'ny fampiasana 
ny teny hoe" (aotad).
Ohatra amin’izany, ny Tendrombohitra 
Everest dia eo amin'ny 9 kilometatra eo 
ambonin'ny tany, fa ny fakany kosa mipaka 
hatrany amin'ny halalin'ny 125 kilometatra mahery.
Ny marina momba  ny hoe  tendrombohitra dia manana fakany lalina 
tahaka ny «tamboho» dia tsy fantatra afa-tsy rehefa nivoatra ny teôria 
momba ny tabilao tektônika tany am-piandohan’ny taonjato faha-
20. Tahaka  ny voalazan’Andriamanitra ao amin’ny Korany Masina. 
“Ary naoriny amin’ny tany ny tendrombohitra tsy hihetsika, mba tsy 
hiozongozonany (tany), ka hitondrany anareo” Nahl 15. Ary izany no 
zavatra izay mbola tsy fantatra ara-tsiansa afa-tsy vao haingana.

“Moa tsy nataonay 
lamaka va ny tany, ary 
ireo tendrombohitra, ho 

toy ny andry? 
Korany 78:6-7

“Izy no Nahary ny 
alina, sy ny andro, ary ny 
masoandro, sy ny volana, 
samy mitsikafina amin’ny 
toerana hiodinany avy ny 

tsirairay. 
Korany 21:33

7 - NY FIHODINAN'NY MASOANDRO
Tamin'ny 1512, ilay astronoma Nicolaus 
Copernicus dia nametraka ny teoriany 
fa ny masoandro dia mijanona eo 
afovoan'ny rafi-masoandro (systeme 
solaire), ary mihodina manodidina 
azy ireo planeta. Io finoana io dia 
niely teo amin'ireo Astronomia 
hatramin'ny taonjato faha-20. Ny 
zava-misy efa voaporofo ankehitriny 
dia tsy mijanona ny masoandro, fa 
mihetsika manodidina ny foiben'ny 
galaksiantsika ' Voie lactée '.

8 – ONJA AO ANATY 
RANOMASINA
Nisy fotoana ninoana fa eo ambonin’ny ranomasina ihany no nisy 
onja. Hitan’ny mpandinika ranomasina anefa fa misy onja mipoitra 
avy ao ambany, tsy hitan’ny mason’olombelona raha tsy fitaovana 
manokana.
Milaza ny CORAN hoe:

Fihotsahan'ny 
tany Fametrahana Haavon'ny 

ranomasina

Mantle

Fakan-tendrombohitra

Tandavan-
tendrombohitra.

Hodi-tany.

“aizina anatin’ny ranomasina lalina, rakofan’ny onja, onja izay 
misy onja hafa eo amboniny, ary misy rahona matevina ihany 

koa eo amboniny. Aizina mifanongoa” 
Korany 24:40

Mahagaga ity famaritana ity; satria 1400 taona lasa izay dia tsy nisy 
fitaovana manokana hamantarana ny onja anatiny any amin'ny 
halalin'ny ranomasina.

9 - LAINGA SY FIHETSIKA
Tamin'ny andron'ny Mpaminany Mohammad dia nisy lehiben’ny 
foko nanjakazaka sy nampahory, ka 
nampidinin'Andriamanitra ny 
andininy masina  i ray  mba 
hampitandrina azy:
Tsy nilaza i Andriamanitra 
fa mpandainga ity olona ity, 
fa nilaza kosa fa ny sangany 
(ny ampahany eo anoloan'ny 
atidoha) dia "mandainga" sy 
"manota", ary nampitandrina azy 
mba hitsahatra. Hitan'ny fikarohana 
maro fa ny fizarana eo anoloan'ny loha 
no tompon'andraikitra amin'ny lafiny roa 
amin'ny fandainga sy ny hetsika tiana hatao, ka 
manaraka izany ny fahotana. Ireo asa ireo dia hita tamin'ny alalan'ny 
fitaovana fakana sary ara-pitsaboana izay nasongadina tamin'ny 
taonjato faha-20.

10 - NY RANOMASINA ROA IZAY TSY 
MIFANGARO
Hoy i lay mpahar y momba ireo 
ranomasina
Ny hery manokana antsoina hoe 
"Tension superficielle" dia manakana 
ny  ranomasina mifanila tsy 
hifangaro noho ny tsy fitovian'ny 
hakitroky ny rano, toy ny hoe misy 
rindrina manify eo anelanelan'izy ireo. 
Vao haingana no nahita an'io tranga io 
ny mpandinika ranomasina.

“Nomeny falalahana 
ireo ranomasina roa, 

mba hifanojo, misy fefy 
tsy dikain’izy ireo eo 

anelanelany” 
Korany 55:19-20

“Tsia! Raha tsy 
mitsahatra amin’izany izy, 
dia ho sintoninay amin’ny 
sangany, dia ny sangan’ny 
mpandainga sy mpanota” 

Korany 96:15-16

Oseana Atlantika Ranomasina Mediteraneana

Ranomasina Atlantika
Masirasira latsaky  
ny 36%

Masirasira 
mihoatra ny 36.5%

Sill an'i 
Gibraltar

Ranomasina 
Mediteraneana

H
al

al

MALAGASY

AFAKA NAMORONA NY KORANY VE I 
MOHAMMAD?
Ny Mpaminany Mohammed (saw) dia fantatra teo amin'ny tantara ho tsy 
mahay mamaky teny sy manoratra; ary tsy nianatra na inona na inona ka 
afaka hanazava ireo fahalalana  ara-tsiansa ao amin’ny Korany.
Mety hisy hilaza fa ny Korany dia nadikany avy amin'ny manam-pahaizana 
na mpahay siansa tamin'ny androny, fa raha izany no izy, dia ho hitantsika 
ao amin'ny korany ny fiheverana ara-tsiansa diso izay nanjaka tamin'izany. 
Na izany aza, ny korany dia tsy misy fahadisoana na ara-tsiansa na hafa.
Tsy marina ihany koa ny filazana fa niova ny KORANY tamin'ny fahitana 
zava-misy ara-tsiansa vaovao, satria voatahiry amin'ny fiteniny tany am-
boalohany ny KORANY, ary zava-misy voarakitra ara-tantara izany, ary 
fahagagana niseho ho azy.

KISENDRASENDRA FOTSINY VE IZANY?
Na dia mifantoka amin'ny fahagagana ara-
tsiansa mety ho hita aza ity boky kely ity, 
dia maro ny karazana fahagagana efa 
tanteraka izay voalaza ao amin'ny 
Korany Masina, toy ny: fahagagana 
ara-tantara, faminaniana tanteraka, 
fomba f iteny sy  l i terat iora 
tsy manam-paharoa, ary ny 
fiantraikan'ireo fomba ireo amin'ny 
mpihaino. Tsy hoe kisendrasendra 
fotsiny ireo fahagagana rehetra ireo. 
Ireo kosa dia porofo mazava fa avy 
amin’Andriamanitra, ilay Mpamorona ny 
lalàn’ny siansa rehetra, ny KORANY Masina.
Izy no Andriamanitra tokana izay naniraka ireo mpaminany rehetra 
tamin’ny hafatra iray ihany: fanompoana an’Andriamanitra tokana sy 
fanarahana ny fampianaran’ireo irany.
Bokin’ny fitarihana ny KORANY, mampiseho fa tsy noforonin’Andriamanitra 
hiaina tsy misy tanjona ny olombelona, fa kosa mampianatra antsika fa 
manana tanjona ambony sy manan-danja eo amin’ny fiainana isika, dia 
ny hoe: manaiky ny fahalavorarian’Andriamanitra, sy ny halehibiazany, ny 
maha-tokana azy ary ny fankatoavana Azy.
Anjaran’ny tsirairay ny mampiasa ny sainy sy ny fahaizany  mba hisaintsaina 
sy hahatakatra ny tenin’Andriamanitra.
Ny KORANY no fahagagana manan-danja indrindra.
Vakio ary fantaro ny hatsarana sy ny fahamarinan'ny KORANY mba 
hisitrahanao ny fahombiazana.

“Hasehonay azy ireo ny 
famantarana avy Aminay 
eo amin’izao rehetra izao, 
sy amin’ny tenan’izy ireo, 

mandrapahitan’izy ireo mazava 
fa izany no fahamarinana”

Korany 41:53

“ Tsy maintsy hanandrana 
ny fahafatesana  
ny aina rehetra“ 

Korany 29: 57

NY FAHAFATESANA SY 
NY ANDRO FARANY 

AMIN'NY ISLAM
الموت والآخرة في الإسلام

EFA AKAIKY NY 
FAHAFATESANA
Fahamar inana  t sy  azo  ia lana  ny 
fahafatesana izay manakaiky kokoa 
isan’andro, isan’ora, isa-minitra. Araka 
ny voalazan'ny World Factbook 
2007 an'ny CIA, olona roa eo ho 
eo no maty isan-tsegondra — 
manodidina ny 57,9 tapitrisa 
isan-taona izany! Hiatrika izany 
fiafarana tsy azo ihodivirana izany 
ny rehetra, tsy mifidy taona, na 
toe-pahasalamana, na fiaviana,na 
saranga na koa fahatahorany an’ilay 
nahary.
Aiza ireo mpanjaka taloha sy ny miliaridera 
ary ireo natanjaka?
Ary aiza ireo tsara tarehy sy ireo  malaza ary ireo sangany ara-tsaina?

NY TENA ZAVA-MISY MOMBA 
NY FAHAFATESANA
Ny fahafatesana dia tsy loza mahatsiravina, fa dingana iray fotsiny 
amin'ny fiovan'ny fiainana eto an-tany mankany amin'ny fiainana 
any ankoatra. Tokony hanosika antsika hamakafaka sy hisaintsaina 
ny zava-kendren’ny fiainana sy izay miandry antsika aorian’ny 
fahafatesana izany.
Andriamanitra dia milaza amintsika ao amin'ny KORANY fa Izy 
no namorona antsika mba hanompo azy irery ihany, ary nataony 
ho fizahan-toetra izao fiainana izao hahitana hoe iza no tena 
hahatanteraka izany tanjona lehibe izany:

“Tsy nohariako ny djiny sy ny olombelona, raha tsy ny 
hanompon’izy ireo Ahy“ 

Korany 51:56

Nolazain’Andriamanitra Tsitoha tamintsika koa ny antony 
namoronana ny fahafatesana sy ny fiainana:

“Ilay Nahary ny fahafatesana sy ny fiainana mba hisedrany 
anareo, iza aminareo no manao asa tsara indrindra, fa Izy no 

Ilay Tsitoha, Ilay Mpamela heloka.“ 
Korany 67:2

Tsy ny fandoavana ny fandaniana mialoha ny fandevenana na ny 
fisafidianana vatam-paty no miomana ho amin’ny fahafatesana ny 
olona, fa amin’ny fanatanterahana ny tena zava-kendren’ny fiainana, 
dia ny manompo an’Andriamanitra irery ihany, miaina araka 
ny didiny, ary manao ny asa marina. Ny foto-kevitra momba ny 
fanompoam-pivavahana ao amin'ny finoana silamo dia mandrakotra  
ny lafiny rehetra amin'ny fiainana ary tsy voafetra amin'ny vavaka 
irery ihany; fa ny asa rehetra mampifaly an’Andriamanitra kosa dia 
heverina ho karazana fanompoam-pivavahana. 

“ Fa na aiza na aiza 
no misy anareo, dia ho 
tratran’ny fahafatesana 
hatrany ianareo, na dia 

any anaty andry avo mafy 
orina aza“ 

Korany 4:78

Hahazo ny valisoany eto amin’izao tontolo izao sy any ankoatra izy.

FOTOAN'NY 
FAHAFATESANA
Mahita ohatra maro momba ny 
fahafatesana isika isan'andro, ary 
matetika isika dia mihevitra ny 
fahafatesana am-pilaminana ho 
toy ny tsy misy fanaintainana na 
herisetra, saingy tsy voatery izany 
no  mitranga.
Rehefa maty ny olona iray dia miala 
amin’ny vatany ny fanahiny, ary mety 
tsy ahatarafana ny zavatra iainan‘ny 
fanahy ny fisehoan’ny vatana ivelany.
Ny fiadanan’ny fanahy na ny fahorian’ny fanahy dia ho vokatry ny 
zava-bitan’ilay olona teo amin’ny fiainany, fa tsy ny antony nahafaty 
azy.
Andeha horaisintsika ohatra ny amin’ny olona roa manana tapakila 
zotra mankany amin’ny toerana tsy mbola nalehany. Ny iray voalohany 
dia maka fotoana hianarana ny fiteny sy ny kolontsaina ary ny fomba 
amam-panao any amin'ny toerana haleha.Efa nanomana vola ilaina 
sy ny vaksiny, ka rehefa tonga ny fotoana handehanana dia tonga 
tsy misy zavatra tsy nampoizina. Azo antoka sy afa-po izy satria efa 
nanomana tsara.
Mifanohitra amin'izany, ny olona faharoa izay tsy miraharaha 
ny fiomanana ary miaina ny fiainany anadavanandroa mandra-
pahatongan'ny fotoa-mpiaingana. Tonga any amin'ny toerana tsy 
fantatra izy, matahotra sy very hevitra. Ny tsy fahampian'ny fiomanany 
dia miteraka tahotra; ny zava-drehetra nentiny niaraka taminy dia 
tsy nisy ilana azy
Nohazavain'Andriamanitra tao amin'ny Korany ny ohatra momba 
ity olona tsy mijery lavitra ity:

“ Ka rehefa tonga amin’ny anankiray amin’izy ireo ny 
fahafatesana, dia hoy izy: “Tompo ô! Avereno indray aho 

(eny ambonin’ny tany). Mba hanaovako ny tsara tamin’izay 
navelako”. Tsia, teny lazainy fotsiny ihany izany. Misy sakana, 
anefa, aorian’izy ireo, hatramin’ny andro izay hananganana 

azy ireo amin’ny maty.
Korany 23:99-100

Ary araka ny hita ao amin'ny Korano, rehefa anontaniana ny olona 
any amin'ny afobe ny antony nahatonga azy ireo hiditra tao, dia hoy 
izy ireo:

“ Hiteny izy ireo hoe: “Tsy isan’ireo izay nanatanteraka 
vavaka fanompoana izahay, sady tsy nanome sakafo ireo 

mahantra, fa niaraka tamin’ireo nanao resaka tsy misy antony 
izahay, ary nolazainay ho lainga ny andro famaliana(andro 

farany), hatramin’ny fahatongavan’ny tena fahamarinana 
taminay (fahafatesana)”.

Korany 74:43-47

“Matahora 
an’Andriamanitra 

ianareo. Aoka samy 
handinika tsara izay 

nataony ho an’ny 
rahampitso ny tsirairay“ 

Korany 59:18

Samy manana fotoana amin’ny fahafatesana isika rehetra, ary samy 
handeha ho any amin’io toerana tsy mahazatra io. Manontania tena 
àry hoe: Vonona amin’izany ve ianao?

NY TANJON’NY 
FIAINANA
F i t s a p a n a  m i a f a r a  a m i n’ny 
fahafatesana ny fiainana, nefa tsy 
maneho ny fiafaran’ny fisian’ny 
olombelona.  Rehefa tonga ny 
fahafatesana dia mitsahatra ny 
fahafahana manao asa soa, lasa tara 
loatra ny fikatsahana famelan-keloka, ary 
miankina amin’ny finoany sy ny asany mandritra 
izao fiainana fohy izao no hamaritana ny fiafaran’ny olona iray. Mizara 
roa ny fiainan’ny olombelona: ny fijanonana fohy eto amin’ity fiainana 
ity ary ny fiainana mandrakizay any an-koatra. Mazava ho azy fa ny 
fahasambarana mandrakizay any an-koatra dia lehibe sy maharitra 
kokoa noho ny fahafinaretana mandalo eto an-tany.
Noforonin’Andriamanitra ny olombelona ary nomeny safidy malalaka 
sy saina izy ireo mba hanavaka ny tsara sy ny ratsy, ka mahatonga azy 
ireo ho tompon’andraikitra amin’izay ataony.
Raha tsy misy fiainana aorian’ny fahafatesana izay ahazoan’ny olona 
valisoa sy fanasaziana ny ratsy fanahy, dia mifanohitra amin’ny 
fahamarinan’Andriamanitra tanteraka izany.
Noho izany dia takina amin’ny fahamarinana ny hisian’ny andro 
fitsarana  izay hitsarana ny fanahin'ny tsirairay amin'ny asa nataony.

“ Moa ataonay tahaka ireo mpanao ratsy va ireo mpankato? 
Inona no mahazo anareo? Fa ahoana ny fomba fitsaranareo? 

Korany 68:35-36

NY ANDRO 
FITSARANA
Ny asa rehetra ataon’ny 
olona amin’ity fiainana ity 
dia soratana sy tehirizina 
amim-pahamarinana, araka 
ny tenin’Andriamanitra:

“ Ary napetraka ny Boky 
(ho an’ny tsirairay). Ka 
hohitanao ireo meloka, 
matahotra noho izay ao 

anatiny, ary hilaza hoe: “Lozanay! 
Misy inona àry ity boky ity, no tsy mamela ny filazana, na 
ny fahotana madinika izany, na ny fahotana lehibe?”. Ary 
hohitany eo anoloan’izy ireo izay rehetra nataony. Fa tsy 

manao ny tsy rariny na amin’iza na amin’iza ny Tomponao.“ 
Korany 18:49

“ Noheverinareo 
va, fa Noharianay 

tsy nisy tanjona 
ianareo, ary tsy averina 

aty Aminay?”. 
Korany 23:115

Lazao hoe: 
“Hifanojo aminareo 

tokoa ny fahafatesana, 
izay andosiranareo. Avy eo, 
dia averina any amin’Ilay 
Mahalala ny zava-miafina 
sy ny miharihary ianareo, 
ka hampahafantariny izay 

nataonareo”
Korany 62:8

Ho talanjona isika amin’ny fahamarinan’io firaketana io, izay 
mirakitra ny asantsika rehetra, ary mampahatsiahy antsika ny asa 
efa hadinontsika hatry ny ela. Araka ny tenin'Andriamanitra Tsitoha:

“ Noraketin’Andriamanitra an-tsoratra izany, nefa 
hadinon’izy ireo“. 

Korany 58:6

Ny fisaintsainana lalina an’io zava-misy io dia tokony hahatonga 
antsika ho menatra ny hanao fahotana rehetra, satria fantatsika fa 
hosoratana sy hatolotra eo anatrehan’Andriamanitra amin’ny andro 
fitsarana izany
Ary ho an’ireo izay misalasala ny amin’ny fahafahan’Andriamanitra 
manangana ny maty sy manao ampamoaka azy ireo, Andriamanitra 
Tsitoha dia mitantara ny fanontanian’ireo tsy mino:

“ ‘Iza no hanome aina indray ireo taolana rehefa lasa 
vovoka?”? Avy eo Izy dia namaly azy ireo tamin’ny alalan’ny 

irak’Andriamanitra (saw) nanao hoe: “ Lazao hoe: “Ilay 
Nahary azy ireo tamin’ny voalohany, no hanome azy ireo 

aina indray. Fantany avokoa ny zavaboahary rehetra” 
Korany 36:78-79

PARADISA SY AFOBE
Paradisa no ho valisoa ho an’izay mino an’ilay Andriamanitra tokana 
mendrika ivavahana sy manao asa soa.

Efa voalazan'Andriamanitra Tsitoha ao amin'ny bokiny 
masina: “Amin’izany andro izany, dia ho sondriana amin’ny 

zavatra mahasambatra azy ireo ny olon’ny Paradisa; eo 
ambany alokaloka izy ireo sy ny vadiny, mitehin-kiho eo 

ambony seza lava, Hahazo voankazo izy ireo ao, ary hahazo 
izay tadiaviny

Korany 36::55-57

Voalazan’ny mpaminany( s.a.w) fa “Ny Andriamanitra Tsitoha sy 
Mahery Indrindra dia nilaza hoe:”
“ Efa nomaniko ho an’reo mpanompoko izay marina ireo zavatra 
tsy mbola hitan’ny maso, na ren’ny sofina, ary tsy nosaintsainin’ny 
sain’olombelona. 
Notanterin'i Al-Bukhari (4779) sy Muslim (2824).

Mifanohitra amin’izany kosa, ireo izay tsy nino sy nandà ny maha-
Iray an’Andriamanitra, dia ny helo no anjarany, izay hilazana aminy 
hoe:

“Indro ny afobe izay nampiomanana anareo, Aoka ho may ao 
ianareo ankehitriny, noho ny tsy finoanareo“ 

Korany 36::63-64

MALAGASY

Ary hisy ny fampijaliana henjana ho an’ireo tsy mpino:

 Araka ny voalazan'Andriamanitra Lehibe:“ Fa ny helo 
kosa dia miambina fatratra, ho fialofan’ireo mpandika 
lalàna, Hijanona ao taonjato mifanesy izy ireo, ka tsy 

hahatsapa hatsiatsiaka na hanan-javatra ho sotroina, afa-
tsy rano mangotraka sy nana, izany no valin’asa sahaza, 

Satria tsy nieritreritra ny ho tsaraina izy ireo, ka nilaza ho 
lainga mandrakariva ireo andininy avy Aminay, Nefa dia 
noraiketinay an-tsoratra avokoa ny zavatra rehetra, Koa 

andramo àry, fa ny famaizana ihany no hampitomboinay ho 
anareo. 

Korany 78:21-30

FAMARANANA
Milaza Allah: 

Ry olombelona! Inona loatra no nahavoafitaka anao, ka tsy 
nankatoavanao Ilay Tomponao malala-tànana, Izay Nahary 
sy Namolavola, ary Nandavorary anao?, Tamin’ny endrika 
izay Tiany no namolavolany anao, Tsia! Nolazainareo fa 

lainga ilay andro fitsarana, (Valiny ho an'ny asa tsara ary 
sazy ho an'ny ratsy). 

Korany 82:6-9

Tsarovy fa samy hamaly ny antson’ny fahafatesana isika na ho ela na 
ho haingana. Aoka ho tanjona eto amin’ity fiainana ity ny hampifaly 
an’Andriamanitra sy hiomana ho amin’ny any ankoatra. Dingana 
vonjimaika fotsiny izao tontolo izao, ary tokony hanararaotra izany 
amim-pahendrena isika, miezaka ny hanatsara 
ny tenantsika sy hanampy ny hafa, mba 
ho isan’ireo tafita amin’ny fiainana eto 
an-tany sy any ankoatra.
Te n a  z a v a - m i s y  t s y  a z o 
ihodivirana ny fahafatesana, ary 
ny hanompo an’Andriamanitra 
irery ihany no tanjontsika eo 
amin’ny fiainana, sy hanao 
ny marina ary hiala amin’ny 
zavatra voarara. Ny asa-ntsika 
no mamaritra ny fiafarana;na 
hanararaotra izany fahafahana 
izany isika mba ho antoky ny 
fahasambaran’ny Paradisa ho antsika, 
na handany izany ka hanameloka ny 
tenantsika ho amin’ny fampijaliana any amin’ny helo.

Milaza ilay tompo tsy 
toha: Hianoka ao amin’ny 

saham-pahasambarana ireo 
olona tsara, fa ireo mpanao 

ratsy kosa, dia ho ao amin’ny 
afobe. 

Korany 82:13-14



http://www.instagram.com/islamicicdxb
http://www.facebook.com/islamicicdxb
http://www.twitter.com/islamicicdxb
https://t.me/islamicicdxb
https://wa.me/+971562042045
http://www.youtube.com/islamicicdxb

